
w Kontsumo taldeak 
eskualdean

w Ernio-Larraul mendi 
lasterketa

w Pilar Legarra, elkarrizketa

Alkatearen agurra

2011ko martxoaren 4a - 362 zenbakia

2011/03/09: 19:00etan Atxulondo Kultur Etxean. 
Eskulan eta patchworkeko taldeen erakusketaren inaugurazioa.

2011/03/10: 19:00etan Atxulondo Kultur Etxean. 
Atzerritik Euskal Herrira: Nola bizi dira atzerritar emakumeak Euskal Herrian?
Hizlariak: Silvia Carrizo / Malen Etxea Elkarteko kidea.
 Mundu arabiarraren ordezkari bat 
 Lucie Valentine / Biltzen Elkarteko kidea
 Inés Mamani Castro / Mujeres del mundo Taldeko Lehendakaria 
 Bilgune Feminista Taldeko kide bat.
Moderatzailea: Maider Eizmendi (Kazetaria)

2011/03/12:  Ekain Berrira irteera eta Zumaian bazkaria. Prezioa: 28 euro.
Izen emateak: Udal Bulegoetan eta liburutegian.

Bastero Andoain

Haur ikuskizuna

MARTXOAK 13, igandea, 
17:00Anaki

Sarreren salmenta

MARTXOAK 8, asteartea, 18:30 

Mahai-ingurua: “50 urtetik gorako 
emakumeen artean” Nerea Azurmendi, 

Garbiñe Biurrun eta Esther Esparza.
Moderatzailea: Arantza Kalzada

MARTXOAK 9, asteazkena, 18:30
Zinea gazteleraz

MARTXOAK 12, larunbata, 20:00
Antzerkia gazteleraz MARTXOAK 18, ostirala, 21:30

Antzerkia euskaraz

MARTXOAK 19, larunbata, 20:00
Kontzertua

Martxoak 8
MARTXOAK

Zinea gazteleraz
MARTXOAK 9, asteazkena, 18:30MARTXOAK 9, asteazkena, 18:30MARTXOAK

Martxoak Martxoak Martxoak 8888
emakumearen nazioarteko eguna

8080

sanna duosanna duo

MARTXOAK 10, osteguna, 18:30
Zinea euskaraz

Eusko Jaurlaritza
Hizkuntza Politikarako 

Laguntzaileak:

Aurkibidea 362 zenbakia 2011ko martxoaren 4a

Argitaratzailea: Manuel Larramendi Kultur Bazkuna

E
zpain gaineko bibotea hatz
mamiez tentetu eta kalera ir-
teteko prestatu naiz. Ongi

pentsatu ostean, gaurkoan buz-
tana etxean uztea iruditu zait
aproposena, jendea aztoratu eta
bazterrak aldrebestu besterik ez
luke egingo eta. Ez da erosoa.

Pauso baldarrez kaleetan ba-
rrena ibiltzeak gosetu egin
nauela ohartu naiz eta, nola ez,
nire gruyère gaztaren bila nabil
orain, sen hutsez. Sentitzen dut
zortean sinesten ez baduzue,
baina ni gaur zorteko nago: las-
ter izango dut nire zatia.

Izan ere, birziklatzea moda-
modan dago aspaldi honetan.
Hainbeste, ezen talde ekologis-
ten borroka soil izateari utzi bai-
tio Andoainen; eta denon harri-
durarako joera bestelako kolekti-
bo eta ideologietara ere zabaldu
da. Ez naiz atez ateko zabor bil-
ketaz, erraustegiaren aurreko
eztabaidez, parke eta belazeeta-
ko txakur kakez eta bestelakoez
ari, ez, ez. Gainontzeko udale-
rriak baino gutxiago ezin izan
eta, patrika kontuak tarteko (ha-

la izango da noski), birziklatzea
baino are berdeagoa den ekintza
burutuko dute herrian: berrera-
bilpena.

Hiri Antolamenduko Plan
Orokorra delako horretan Azpi-
kolako harrobiaren ustiaketa be-
rrabiarazteko egitasmoak aurre-
ra egingo duela erabaki zuten
herri ordezkariek orain gutxi. Bi-
rekin nahikoa ez eta hirugarren
zuloa egingo dute gure mendie-
tan. Horrelakoak gara. 

Gezurra esango nizueke
orain arteko harrobiekin izugarri
sufritu dudala esango banizue.
Umetatik ezagutu izan dut Bu-
runtza antzera, eta bideko guru-

tzeen gutxiagotze kroniko ho-
rretaz amonak eskuak buruan
eta ahotsa trabatuta hitz egiten
didanean baino ez naiz jabetzen
bertan egiten denaz: “San Roke
ermitari eutsiko ote die sikiera!”.
Baina tristetu egiten naiz horre-
lakoetan. Eta tristetu egin nin-
tzen lehen harria jarri zutenean
ere. Eta, paradoxikoki, lehen ha-
rria kentzean tristetuko naiz las-
ter.

Barnean daramadan arra-
toiak gazta zulodunaren etorrera
pozik itxarongo duela aitortu
berri dit, ordea. Baina bibotea
azkura ematen hasi zait oraintxe
eta izerditan ari naiz. Lotsa izan-
go da, edo bazkalosteko kafea
amorru tanta batez bedeinkatu-
ta. Zorionez, dena den, asteazke-
nean betirako alboratuko dut ni-
re karraskari izaera eta mozorroa
urte osoan zehar soinean dara-
maten arratoi gizenak konten-
platuko ditut, janari usainak
gruyère gaztara erakarrita es-
kuak igurzten. Eta eurek, izerditu
arren, jan eta jan jarraituko dute,
bibotea erantzi ezinik.

H A M A B O S T E A N B E H I N

Mikel Manzisidor
Andoain

Arratoi gosetiak
‹‹

Azpikolako
harrobiaren ustiaketa

berrabiarazteko
egitasmoak aurrera

egingo duela erabaki
zuten herri

ordezkariek orain
gutxi

Hamabostean behin . . . . . . . . . . . . . . . . . . . . . 4

Albisteak

2011ko martxoaren 4a4 H A M A B O S T E A N B E H I N

Herri programa 
lantzen ari dira

Kantu taldearen ospakizuna. 

Euskal hedabideen agerraldia. 

Saharari buruzko hitzaldia

EBPN: Kudeaketa planaren aurkezpena

www.aiurri.com

BideoakHiri antolamenduaAlbiste gehiago

Argazki bildumak

Martxoak 8, 
ekimen bateratua

ESKUALDEA   2011-02-03
Sagardo dastaketa gidatua, hamar euro bes-
terik ez. Astigarragan egoitza eta museoa
dituen Sagardoetxeak sagardoaren kultura
sustatzeko ekimenak aurkeztu zituen txotx den-
boraldi hasieran. Eta horien artean sagardo-
tegi bat bisitatu eta dastaketa gidatu bat egi-
tea da, “denboraldi berriko sagardoraren bere-
zitasunak lehen eskutik ezagutzeko”. Astebu-
ru honetan hasita, sagardo berriaren dasta-
keta egingo da sagardotegi ezberdinetan.
Gidari lanetan, gainera, tokian tokiko
sagardogilea arituko da. Dastaketa
gidatua eta pintxoak pertsonako 10
euroko prezioan eskainiko da. Sagar-
do dastaketak: martxoak 12 (Guru-
tzeta, Astigarraga), martxoak 19
(Gaztañaga, Andoain), martxoak 26
(Saizar, Usurbil),...

ESKUALDEA   2011-02-18
Maiatzaren 22ko Udal hauteskundeak direla
eta, ezker abertzaleak agerraldia egin du eskual-
deko herri guztietan. Besteak beste zera adie-
razteko: "ezker abertzaleak bozetan izateko pres-
tutasun osoz dihardu lanean, pasa diren aste-
etan argi esaten gatozen bezala". Herriak poli-
tika egiteko modua aldatu behar duela esaten
diote, herritarrek halaxe luzatu dietelako bai-
zik. Herriari hitza eta erabakia ematera doaze-
la adierazi dute. Besteak beste, parte hartzea
sustatzeko buzoiketa bidez inkesta egin nahi
dutela iragarri dute. 

ANDOAIN   2011-02-17
Buruntzaldeko lan munduan euskararen era-
bilera sustatzeko sei Udalek “Baietz gurean”
egitasmoa aurkeztu dute. Udalek diru lagun-
tzak emango dizkiete euskararen erabileran
urratsak eman nahi diztuzten enpresei, eta egi-
tasmo horren xehetasunak azaldu dituzte.
Egitasmoa Jaurlaritzaren “Bikain” ziurtagiria-
rekin lotu zuten, “gure egitasmoak ez du ziur-
tatzen ziurtagiria lortzea; baina lagungarri ger-
tatuko zaie, erraztu egingo die hara iristea;
izan ere, enpresek ziurtagiria eskuratzea zail-
tasunez beteriko bidea bezala ikusten dute”.

ESKUALDEA  2010-02-28
Bilgune feministak eta EBEL emakume base-
rritarraren elkarteak elkarrekin egindako age-
rraldia gonbitea luzatu zuten, "martxoaren
8aren testuinguruan egingo diren mobiliza-
zio eta ekimenetan parte hartzeko deia zabal-
du nahi diogu jendarte osoari eta batez ere,
emakumeei". Inoiz baino ozenago, bizi duten
prekarietate egoera salatu eta haien bizi bal-
dintzak hobetzeko neurriak exijitu behar dituz-
tela diote. Hala nola, lanerako eskubidea, diru
sarrera minimoak izateko eskubidea eta etxe-
bizitza eskubidea. 

Kaldereroak.  
Beterriko IV. bertsolari txapelketako finala. 
Zakur kakak, kanpaina deigarria.

Lan munduan 
euskara aurrera

ANDOAIN   2011-02-24
Hiri Antolamendurako Plan Orokorra.
Otsaileko Udalaren osoko ohiko Udal batza-
rraldian onartu zen, PSE-EE eta PP alderdien
aldeko botuekin. 
Etorkizuneko Andoain herriaren diseinua
biltzen da Plan Orokorrean. Horren arabera
eraiki beharreko etxebizitza kopurua edota
industrigune berrien kokapena zehazten di-
ra, besteak beste. Horiek eta beste egitasmo
asko martxan jartzeko Plan Orokorra ezin-

besteko erreferentzia da. Planaren
egitasmoak aurkako erreakzioak

sortu ditu oposizioan eta auzo-
tar batzuren artean. EAJ-PNVk
aurkako botoa eman zuen, plan
horretan Azpikolako harrobia

berriro irekitzea aurreikusten de-
lako.  

Maiatzak

22
Gure gaiak atalean,
Andoaingo 4 alkate-

gaien elkarrizke-
tak.

Demografia

JAIOTZAK
Martin Urrutia Etxeberria

Otsailaren 9an, Amasa-Villabonan

Danel Peña Rivera
Otsailaren 22an, Amasa-Villabonan

Aiert Iraola Zabala
Otsailaren 23an, Asteasun

Maren Chapartegui Rebollo
Otsailaren 23an, Zizurkilen

Nahia Rodriguez Vinagre
Otsailaren 23an, Andoainen

Naroa Arteaga Arruti
Otsailaren 24an, Amasa-Villabonan

David Oliva Amado
Otsailaren 24an, Andoainen

HERIOTZAK
Juanito Jauregi Arregi

Otsailaren 15ean, Amasa-Villabonan

Clemente Irazusta Irazu
Otsailaren 20an, Amasa-Villabonan

Angel Orbegozo Laskibar
Otsailaren 12an, Andoainen

Maria Pilar Eraso Canflanca
Otsailaren 12an, Andoainen

Jose Antonio Angoitia Begué
Otsailaren 14an, Andoainen

Jose Antonio Angoitia Arteaga
Otsailaren 15ean, Andoainen

Pedro Aierbe Apalategi
Otsailaren 16an, Andoainen

Maria Ormaetxea Arruti
Otsailaren 20an, Andoainen

Carmen Cipitria Ormazabal
Otsailaren 22an, Andoainen

Antonio Jiménez Sánchez
Otsailaren 23an, Andoainen

Inaxi Pagozelai Larra
Otsailaren 23an, Zizurkilen

ZORIONAK 
Otsailaren 17an
Asier Iraolak 12
urte bete ditu.
Dozena; pelotan
lan erdia gehi
bat. Zorionak
pelotari.
Amonaren
etxekoak.
Andoain

Zorion-agurrak Igorri argazkia eta idatzia Andoaingo 
edota Zizurkilgo egoitzara

diseinua@aiurri.com  edota  http://www.aiurri.com/agurrak.php

ZORIONAK 
Otsailaren 24an
amona
Marianjelesek
urteak bete
zituen. 
Zorionak; goxo-
goxo ospatuko
dugu. Zure
etxekoak.
Andoain

ZORIONAK 
Otsailaren 24an
Lurdesek urteak
bete zituen.
Zenbat? Batzuk…
Zorionak, eta
kafetxoa zain
daukazu. 
Iraola-Huizi
familia.
Andoain

ZORIONAK 
Martxoaren 16an
Iratik 4 urte
beteko ditu, beti
bezain sorgintxo
jarraitu. Etxekoak
eta lehengusuak.
Andoain/
Zizurkil

ZORIONAK 
Otsailaren 25ean
96 urte bete ditu
gure amona
Julianak, segi
horrelakoxe
guapa eta sasoi
on horrekin.
Besarkada eta
muxu handiak
etxekoen
partetik.
Zizurkil

ZORIONAK
LANDER
Gure etxeko
txikiak otsailaren
25ean 12 urte
potolo. Hi,
prepatu al dituk
eltxetxuko diruk?
Tartaren bat
espero diagu e!
Muxu handi bat
eta ondopasa
etxekoen partetik
Asteasu

ZORIONAK 
Oraingoan bai, zorionak amona!
Ondo-ondo pasa zure egunean
familia guztiarekin. Muxu handi-
handi bat denen partetik.
Zizurkil

ZORIONAK 
Unai Zubillaga
Arruabarenak 12
urte bete zituen
otsailaren 27an.
Muxu pila denon
partetik.
Andoain

ZORIONAK 
Martxoaren 17an
gure Iratik 8 urte
beteko ditu.
Muxu handi bat
familia guztiaren
partetik.
Etxekoak.
Zizurkil/
Andoain

A s t e a s u
943 690 821

Kate motzean
Izen abizenak: 
Koro Areizaga
Herria: Asteasu
Lanbidea: Administraria

HEDABIDEEN INGURUAN:
Aiurriko atalik gogokoena? Aste-
asuko atala.
Aldizkarian faltan botatzen duzu-
na? Bidaien inguruko erreportaje-
ak.
Idatzizko beste hedabiderik? Hitza,
gertuko informazioa eskaintzen
duelako.
Irrati-saiorik? Txolarre irratia
entzuten dut.
Telebistan zer? Albistegiak eta fil-
mak ikusten ditut gehienbat.
Internet? Lanean asko erabiltzen
dut, posta begiratzeko besteak bes-
te, eta etxean ere badut ohitura.

ALKATE BAZINA…
Ezer aldatuko al zenuke zure
herrian?Beste gauza batzuen arte-
an, garraio publiko gehiago behar
dugula iruditzen zait.
Eta eskualdean? Aparkaleku fal-
ta handia dagoela esango nuke.

AUKERAN BAKARRA
Pertsonaia: Anonimoak.
Animalia: Zaldia.
Jakia: Entsaladak.
Edaria: Ura.
Liburua: Obabakoak.
Kantua: Benito Lertxundiren ‘Nere
herriko neskatxa maite’.
Filma: Millennium.
Kolorea: Berdea.
Urtaroa: Negua.
Zaletasuna: Eskiatzea.
Jantzia: Galtza bakeroak
Txoko kuttuna:Ondarretako hon-
dartza.

ZENTZUMENAK
Usaina: Kafea.
Zaporea: Txokolatea.
Hotsa: Itsasoa.
Ikuspegia: Itsasoa.
Ukitzea gogoko: Nire alabak.

Ijito txikiak Zizurkilen 
kalderero bezperan

O
tsailaren 25ean, kalderero
bezperan, Pedro Mari Otaño
ikastetxeko ikasle eta irakasle-

ak kalera irten ziren jantzi kolore-
tsuak soinean, zapiak buruan eta
zartaginak eskutan zituztela. Kal-
derero eguneko doinuak ezagu-
nak lagun zituztela, ikastetxeari
buelta eman eta Joxe Arregi pla-
zaraino joan ziren zartaginak as-
tinduz. Urte dezente daramatzate
Otaño eskolako ikasle, irakasle eta
gurasoek kalderero bezperako

desfile hau egiten. “Ilusio handiz
egiten dugun zerbait da”, aipatu
zuen Jaionek, irakasleetako batek.
Aste honetan, Zizurkilgo beste
ikastetxeekin batera Inauterietako
festan ere hartu dute parte.

Andoain
Andoainen euripean burutu zen
urteroko kalejira, Kaletxikin hasi
eta Goikoplazan kanpamendua ja-
rri eta gero herria zeharkatzen
duena.

Kalejira Andoainen

HARATEGIA -  URDAITEGIA

FRANCISCO
MENDIKUTE

Euskal Herriko produktuetan
oinarritua:

Esne produktuak, hautatutako
kontserbak eta kalitatezko okela

Kaletxiki, 15  % 943 590 258
ANDOAIN

Gure berezitasuna: 
EUSKAL SUKALDARITZA 
ETA ETXEKO POSTREAK
Errementari,1 - ASTEASU

Tel.: 943  69 10 25 

Patxine 
jatetxea

stop
liburu denda

Agustin

Leitza, 27

943 591 603

20140

ANDOAIN

(Gipuzkoa) 

Kultura Sailak
diruz

lagundutako
hedabidea

Euskara elkarteak
T

opagunea euskara elkarte-
en federazioak  deituta,200
lagun bildu ziren Bilbon
otsailaren 26an. Tartean,

Beterri-Aiztondoko Manuel
Larramendi Kultur bazkuneko
ordezkaritza. Bertan, besteak
beste, euskararen biziberritze-
an euskara elkarteek egiten
duten funtsezko ekarpena alda-
rrikatu zuten. Euskararen alde
eragiten jarraitzeko konpromi-
soa berretsi zuten, Bilboko
Alhondegian “XXI. mendeko
Euskaldunon Elkarteen Mugi-
menduaren Kongresua”n.Gaur
egun Topagunea eta Euskaldu-
non Elkarteen mugimenduak 96
Euskal herri osoko 96 elkartek
osatzen dute.

Azken hilabeteak  gogoeta
prozesu parte-hartzaile bate-
an murgilduta eman ostean,
“XXI. mendeko euskaldunon
elkarteen mugimenduaren oi-
narriparrak” txostena onartu
zuten Kongresuan. Topagu-
neko lehendakari Karmen Iri-
zarrek eta zuzendari Jasone
Mendizabalek aurkeztu zituz-
te prozesuaren eta Kongre-
suaren xehetasun eta ondorio-
ak. Euskaldunon gizarte mu-
gimendu antolatuak euskara-
ren eta euskaldun hiztunen
komunitatearen garapenean
bete duen funtzioa azpima-
rratu zuten eta, etorkizunean
ere, hizkuntzaren biziberritzea
gizarte mugimenduaren esku-
tik gauzatu ahal izango dela
ekarri zuten gogora. Euskal-
dunon elkarteek, herriz herri,
Euskal Herri osoan, gizarte
mugimendu horren ordezka-
ritza izan dute, eta hurrengo
urteotarako euskaldunon bil-
gune izaten jarraitzeko apus-
tua egin dute. Horretarako,
gizarte mugimenduak botere
gune politiko, ekonomiko eta
sozialetan eragiteko duten
konpromisoa bere egin du
euskaldunon elkarteen mugi-
menduak.

Izan ere, mende laurdena
baino gehiago pasa da lehen

Euskara Elkartea sortu zenetik.
1983 urtetik aurrera herriz he-
rri euskaraz bizitzeko hautua
egin zuten hainbat euskaltzale-
ren ekimenez sortutako gizarte

mugimendua, euskaldunon
bilgune izateko eta euskaldu-
non komunitatea trinkotzeko
bokazioarekin sortu zen. Or-
duko amets eta beharrek bere
horretan jarraitzen dute eta
euskaldunon elkarteen fun-
tzioek ere badiraute.

Egitasmo ugari
Asko dira urteotan euskaldu-
non elkarteek landu dituzten
arloak eta sortu dituzten egi-
tasmoak. Bereziki azpimarra-
tzekoak dira euskarazko toki
hedabideak, kultur dinamika
aberats eta zabala, aisialdiko
eskaintza oparoa (nagusiki
haur eta gazteei zuzenduta-
koa) eta mintzapraktika egi-
tasmoak, sentsibilizazio arloko
egitasmoak eta entitateak eus-
kalduntzekoak ahaztu gabe.

Kongresuan euskaraz bizi-
tzeko aukerak eta baldintzak
sortzeko bidean euskaldunok
behar dituzten arnasguneak
antolatzea eta zaintzea lehen-
tasunezko helburutzat jarri
zuten.

Ereindako lanaren
fruituak

EUSKAL HERRI OSORA
ZABALDU DA:

Urteotan egindako lanari
esker, mugimendu honek
20.000 bazkide kuotadunetik
gora, 450 langile eta 1.400
boluntario bildu ditu; herriz
herri, eskualdez eskualde,
euskaldunon bilgune
autoeratuak antolatuz eta
milaka egitasmo martxan
jartzen dituztenak.

“XXI. mendeko euskaldunon elkarteen mugimenduaren oinarriparrak”

ponentzia ia-ia aho batez onartu zen.

XXI. mendeko Euskaldunon Elkarteen
mugimenduaren Kongresua egin zuten
Bilbon, otsailaren 26an. Euskaraz bizitzeko
haututik eragiletzan sakontzea erabaki zuen
mugimenduak, erronka berrituekin.

Aiztondo Basherri taldea: baratzetik zuzenean etxera

Errezilgo Irure baserriak”.
Taldea osatuko zuten kontsu-
mitzaileak bi baserri horiek
ikustera joan ziren eta, azke-
nean, Asteasukoaren aldeko
hautua egin zuten, “gertuta-
sunagatik batez ere. Irurekoek
nekazaritza ekologikoa lan-
tzen zuten, Ibargungoek, oste-
ra, tradizionala; baina
azken finean tradi-
zionala ez da
ekologikotik as-
ko urruntzen
eta gertukoe-
nekin hastea
erabaki ge-
nuen”.

A i z t o n d o
Basherri taldea osa-
tua zegoen, beraz: ho-
geita bat kontsumitzaile eta
horientzat barazkiak ekoizteaz
arduratuko zen ekoizlea, Aste-
asuko Ibargun baserria. Une
hartan, ordea, Ibargungo ba-

ratzean ez zegoen astero ho-
geita bat familientzat otarra
prestatzeko adina barazki, or-
dura arte ez baitzuten ekoiz-
pena kontsumo taldearen es-
kakizunen arabera planifika-
tua, eta horregatik, udaberriko
produktuak heldu bitartean,
hileroko banaketarekin hastea

proposatu zieten. Eta hi-
lero otarrea jasoz

dihardute joan
den azaroaz ge-
roztik; maia-
tzetik aurrera
astero izango
dituzte pro-

duktu freskoak
etxean, baratzetik

atera berri-berriak.

Ekoizpen prozesuaren
jarraipena
Otarrea jaso eta hamabost
egunera ekoizlearekin biltzen
dira, jasotakoaren kantitateari,

kalitateari eta barietateari bu-
ruz hitz egiteko. “Kontsumo
taldean sartu aurretik erosten
ez genituen barazki batzuk
aurkitu ditugu otarrean, txiko-
ria edo borraja, adibidez. Bile-
ra horietan baratzearen egoe-
ra zein den azaltzen digu
ekoizleak eta, esaterako, azken
bileran, udaberrian jasoko di-
tugun produktuak gutxi gora-
behera zein izango diren era-
baki genuen”, argitu dute.
Ekoizpen prozesuari buruzko
azalpenak ere ematen dizkie
ekoizleak: “Aurrekoan patatei
buruz aritu ginen. Patata mo-
ta ezberdinak ekoitz daitezke-
ela azaldu zigun baina horie-
tako batzuk ez direla beste ba-
tzuk bezain ongi etortzen, eta
horien kasuan beharbada po-
sible litzatekeela patata gu-
txiago jasotzea. Berak horri
guztiari buruzko informazioa
ematen digu eta gero kontsu-

A
iztondo Basherri kontsu-
mo taldeko kide dira Iyu-
ya Urrutia, Alaitz Muji-
ka eta Lurdes Gorostegi.

Joan den udazkenaz geroztik
barazkiz betetako otarre bat
jasotzen dute hilero Asteasuko
Ibargun baserritik, taldeko kide
diren beste hemezortzi kontsu-
mitzaileek bezala. “Badakigu
zer jaten dugun:bai nork ekoiz-
tu duen,baita nola eta non ekoi-
tzia izan den ere.Horixe da kon-
tsumo taldeko kide izateak duen
abantaila nagusietako bat: eli-
kadura osasungarriago bat iza-
teko aukera ematen du”.

Biolurrek eta EHNEk bul-
tzatuta jarri zen abian Aizton-
do Basherri taldea. “Hitzaldi
bat antolatu zuten kontsumi-
tzaile eta ekoizleentzat eta,
hainbat kontsumitzailerekin
batera, taldean parte hartzeko
prest zeuden bi ekoizle agertu
ziren: Asteasuko Ibargun eta

Iyuya Urrutia, Alaitz Mujika eta Lurdes Gorostegi, kontsumo taldeko kideak.

Badakigu zer
jaten dugun: bai

nork ekoiztu duen,
baita nola eta non
ekoitzia izan den

ere

Joan den udazkenean jarri zen martxan Aiztondo Basherri kontsumo taldea. Hogeita
bat familiak baratzetik zuzenean jasotako produktuak kontsumitzen dituzte, elikadura
osasungarriago bat lortuz eta aldi berean baserritarrarekin harremanak estutuz.

ea: baratzetik zuzenean etxera

Elikadura osasungarriare-
kin eta baserritarrei ematen
zaien babesarekin batera, kon-
tsumo taldearen atzean berre-
rabilpenaren filosofia ere ba-
dago: produktuak ekarri eta
eramateko kaxak berrerabili
egiten dira eta zabor gutxiago
sortzen da.

Talde autonomoak
Iyuyak, Alaitzek eta
Lurdesek argitu
dutenez, kontsu-
mo taldeen
ideia hau Ja-
poniatik omen
dator. Handik
Estatu Batue-
tara pasa omen
zen eta gero Eu-
ropan zabaldu.
“Euskal Herriari dago-
kionez, Iparraldean eta Biz-
kaian dute indarrik handiena.
Gipuzkoan orain ari zaio bul-
tzada ematen; besteak beste,
Orion, Hernanin, Aian, Usur-
bilen eta Tolosan badaude da-
goeneko kontsumo taldeak”.

Talde guztiek filosofia be-
ra dute baina dinamikari da-
gokionez bakoitzak erabaki-

tzen du nola funtzionatuko
duen. “Gure taldean, esatera-
ko, oinarrizko otarretik kanpo
produktu osagarriak eskain-
tzen dizkigu ekoizleak. Beste
batzuek etxean egindako ogia
jartzen dute aukeran. Zenbait
taldetan oinarrizko otarre ho-
rretan aldaketak egitea posible
izaten da. Bakoitzak bere
ezaugarriak ditu, kontsumi-

tzaileen eta ekoizlea-
ren artean ados-

ten direnak”.
Aiztondo

Basherri tal-
dean badute
aurrera begi-
rako erron-

karik. “Etxeko
haziak manten-

tzea litzateke ho-
ri. Esan bezala, ekoiz-

pen prozesu guztia ekologi-
koa da eta Ibargun baserrian
erosten dituzten haziak ere
ekologikoak dira. Orain, or-
dea, EHNEtik ikastaroak es-
kaintzen ari dira etxeko ha-
ziak mantentzeko helburuz,
bestela beharbada espezie as-
ko galdu egingo bailirateke.
Hain zuzen ere, aurreko bile-

ran horretaz aritu ginen: kon-
tsumitzaileoi interesatzen zai-
gu etxeko haziak mantentzea,
kalitate hori bermatzen baita
modu horretan, eta ekoizleak
esan zigun badagoela horre-
tarako aukerarik”.

Ateak zabalik
Esan bezala, hogeita bat kide
ditu Aiztondo Basherri kon-
tsumo taldeak; Larraulgo, As-
teasuko, Adunako, Zizurkilgo
eta Amasa-Villabonako jendea
dago bertan, 30-40 urte ingu-
ruko jendea gehiena, familia
gazteak. “Jende gehiagok par-
te hartu nahiko balu beste tal-
de bat osa daiteke; gu prest
geundeke talde horrentzat
beste ekoizle bat bilatu eta
bien arteko harremana bide-
ratzeko”, proposatu dute. Ho-
rrez gain, ikastetxeetan elika-
duraren eta kontsumo ekolo-
gikoaren gaia lantzen ari dira
Agenda 21en baitan. “Galde-
rak iritsi zaizkigu kontsumo
taldera, erantzun diegu eta,
gaia sakondu nahi badute, es-
koletara gerturatzeko prest
egongo ginatekeela azaldu
diegu”.

mitzaileok erabakitzen dugu
zer jaso nahi dugun”. Ekoiz-
pen prozesuari buruz asko
ikasten ari direla nabarmendu
dute Alaitzek, Iyuyak eta Lur-
desek eta askotan, barazkiak
sukaldean nola prestatzen di-
tuen ere azaltzen omen die
ekoizleak.

Barazki kantitatearen ara-
bera, otarre handia edo txikia
hauta dezake kontsumitzaile-
ak. Une honetan garaiko pro-
duktuekin prestatzen den ota-
rre handiak, esaterako, hona-
koa dakar: txikoria, letxua, pa-
tata, aza, brokolia, Bruselako
azak, eskarola kizkurra eta li-
soa, porruak eta kalabaza.
Hori oinarrizko otarrea litza-
teke eta hortik kanpo produk-
tu osagarriak ere eska daitez-
ke: intxaurra, sagarra, kiwia,
babarrunak, esnea…

Baserritarrei babesa
“Oso gustura gaude ekimena-
rekin”, adierazi dute taldeko
kideek. “Jaten duzunarekiko
konfiantza ematen dizu. Ho-
rrez gain, galduta dagoen
kontsumitzeko modu bat be-
rreskuratzen da, bertako gau-
zak erosteari eta eroslearekin
harremana izateari garrantzia
ematen zaio. Gainera, baserri-
tarraren lana ziurtatzen da eta
soldata duina ematen zaio, ba-
serritarrak baserritik atera be-
har izan baitu soldata bat lor-
tzeko. Horrez gain, merkatuan
bitartekariak kontrolatzen du
prezioa baina hemen bitarte-
karirik ez dagoenez kontsumi-
tzailearen eta ekoizlearen ar-
tean adosten da salneurria”.
Ekoizleak eta kontsumitzaile-
ek elkarrekin lan egiteko hi-
tzezko ahozko konpromisoa
hartzen dute eta horrek ekoiz-
leari lanerako ziurtasuna ema-
ten dio. “Adibidez, azkenean
patatak ez direla ateratzen?
Guk kuota berdin-berdin or-
dainduko dugu, konpromiso
hori hartu dugulako”.

Kontsumo taldeak
baserritarraren lana

ziurtatzen du eta
soldata duin bat

ziurtatzeko aukera
ematen dio

Maiatzera bitartean hilero jasoko dute otarrea eta handik aurrera astero.

D
ibertsifikatutako nekazari-
tza landu izan dute beti
Asteasuko Ibargun base-

rrian,ez baratzea bakarrik.“Esne
behiak baditugu, txekorrak ere
hazten ditugu, sagastiak ere
dezente ditugu… Denetik pix-
ka bat egiten dugu, erabat arlo
bati heldu gabe. Horixe ikasi
dugu gaztetatik, gure etxean
beti horrela egin izan da”, azal-
du du Iñaki Sorarrainek. Mer-
katura ere beti joan izan dira
sorarraindarrak;azken urteetan
Tolosako azokara joaten dira
larunbatero.Horrez gain, ingu-
ruko jatetxeetara garaiko baraz-
kien banaketa ere egiten dute.

Aiztondo Basherri kontsu-
mo taldea sortu zenean Ibar-
gun baserrira bisita egin zuten
kontsumitzaileek. “Gure
ekoizpen prozesua ezagu-
tu nahi zuten, herbizida-
rik erabiltzen ote genuen,
lurrar i  zer botatzen
genion… Biolurko eta
EHNEko ordezkariekin
etorri ziren, haiek ere
euren balorazioa egin
zezaten. Une hartan
udako generoa geneu-
kan eta udazkenekoa
ere hasia zegoen: pipe-
rrak eta fruta arbolak
bete-betean genituen”.

Lurraren
erabilpena
Ibargun baserrian ne-
kazaritza tradizionala
jarraitu izan dute beti,

eta kontsumo taldeak

2011ko martxoaren 4a10 L U Z E E T A  Z A B A L

I aki Sorarrain, Aiztondo Basherri taldeko ekoizlea
kontsumitzaileen arteko harre-
mana dator: ekoizleak kontsu-
mitzaileek nahi duten produk-
tua landatuko du, garaian ga-
raikoa”.

Aiztondo Basherri kontsu-
mo taldeko ekoizle bihurtu dene-
tik,beraz,taldearen eskaeren ara-
bera planifikatzen du Iñakik
baratzean landatuko duena.
Ekoizpen prozesuari dagokio-
nez, sartu duten berrikuntzeta-
ko bat plastiko zulodunaren
erabilera izan da. “Produktu
hobea ateratzen da, batik bat
udan,barazkiak gutxiago egos-
ten baitira”, azaldu du Iñakik.
Izan dira urteak, eguraldi txa-
rraren ondorioz, landatutako
letxu guztiak egosi eta usteldu
direnak. Plastikoarekin txuku-
nago eta garbiago geratzen da
dena eta, esan bezala, lortzen
den produktua hobea da”.

Etorkizunerako
aukera
Iñakiren ustez, nekazaritzatik
bizi nahi dutenentzat kontsu-
mo taldeak oso garrantzitsuak
izango dira etorkizunean. “Ne-
kazaritzan sartu nahi duen
gazteari ate berriak irekitzen
dizkio sistema honek eta, nos-
ki, baita lehendik hortik bizi
denari ere. Nekazaritzak urtee-
tan izan duen gainbehera izu-
garria da eta une honetan ere
ematen ari da. Baina kontsu-
mo taldeen sorrera egoera ho-
rri aurre egiteko bide izan dai-
teke. Nire ustez, dinamika ho-
nek aurrera jarraituko du eta
indartu egingo da. Jendea gero
eta gehiago arduratzen da aho-
ra daraman hori nondik dato-
rren ezagutzeaz, eta kontzien-
tzia horrek kontsumo taldeak
indartuko dituela uste dut”.

Lurra nola
erabiltzen duzun
eta zer botatzen
diozun, horixe da
garrantzitsuena

Aiztondo Basherri taldeko hogeita bat
kontsumitzaileek jasotzen dituzten barazkiak
Asteasuko Ibargun baserrian ekoizten dira; 
Iñaki Sorarrain da bertako ekoizlea.

nekazaritza ekologikoaren
irizpideak jarraitzeko propo-
samena egin zienean arazorik
gabe onartu zuten, ez baitzien
horrek lanerako orduan alda-
keta handirik ekarriko. “Lurra
nola erabiltzen duzun eta zer
botatzen diozun, horixe da
garrantzitsuena eta horixe da
baserritarraren esku dagoena.
Baserritarrak jakin behar du
lurra nola erabili, gero hortik
ateratakoa jango baitugu. Ha-
sieratik lurra gaizki erabiltzen
bada, horrek gero ez du erre-
mediorik: bota diezazkiokezu
herbizidak, abonua, nahi du-
zuna, baina lurra hondatu egi-
ten da eta handik datorren
landarea ere bai. Hor ez dago
inongo sekreturik”.

Kontsumitzaileek Ibargun
baserrira egindako bisita har-
tan Biolurko ordezkariak esan
zuena gogorarazi nahi izan du
Iñakik. “Ongarri bezala erabili-
ko den simaurrak gutxienez
lau hilabete egin behar ditu pi-
latuta, usteltze prozesua ondo
gara dadin. Simaur berria era-
biliz gero, zomorroak oso erraz
sartzen dira; horiek agertuz ge-
ro ongarri kimikoak edo abonu
artifizialak erabili behar dituzu
eta landareak azkenean xurga-
tu egiten du hori. Lehen esan
bezala, lurrari ematen zaion
erabilpena da gure esku dago-
ena. Ondoren, ekoizlearen eta

L
arraul eta haren inguruak
ezagutzeko aukera eskaini
asmoz, I. Larraul-Ernio-
Larraul mendi lasterketa

antolatu du Erniozaleak Kultur
Elkarteak. Martxoaren 20an
ospatuko da proba. Parte har-
tzaileek 15,5 kilometroko ibil-
bidea burutu beharko dute eta
punturik garaiena Ernioko ton-
torra izango da (1.075 m.).

Proba gogorra
Edonork eman dezake izena
mendi lasterketa honetan
baina, Xabier Mujika La-
rraulgo alkateak azaldu due-
nez, “nahiko proba gogorra
da, prestakuntza fisiko pixka
bat eskatzen duena”. Korri-
kalariak Larrauldik abiatuko
dira (239 m.) eta Ernioko
tontorrera iritsi aurretik Li-
zarzelaitik (445 m.), Irumu-
garrietatik (771 m.) eta Zela-
tundik (850 m.) igaro behar-
ko dute, tontorrera iritsi on-
doren berriz ere Larraulera
itzultzeko.

Izen emate eta sariak
Lasterketa goizeko 10.30ean
abiatuko da Larrauldik. Ize-

na eman nahi dutenek
www.erniozaleak.com web
orrian izango dute horreta-

rako aukera; aurretik egiten
dutenek zortzi euro ordain-
du beharko dute eta egune-
an bertan, berriz, hamabost
euro kostako da. Antolatzai-
leek jakinarazi dute masaje-
ak doan izango direla parte
hartzaile guztientzat.

Sariei dagokienez, bai gi-
zonezkoen bai emakumezko-
en atalean, irabazleak 110 eu-
ro jasoko ditu, bigarrenak 80
euro eta hirugarrenak 60 eu-
ro.

Hamalau urtez 
lanean
Erniozaleak Kultur Ellkartea
1997an sortu zen Ernio in-
guratzen duten zortzi herrie-
tako biztanleen ekimenez.
Elkarteak burutu zuen lehen
ekintza Ernioko gurutze
handiaren 50. urteurrenaren
inguruko ospakizunen anto-
laketa izan zen: batetik, gu-
rutzea eraiki zutenei omenal-
di bat antolatu zitzaien eta,
bestetik, uztai sendagarriak
dituen lehen gurutzearen on-
doan zegoen borda berrerai-
ki zuten.

Estreinako aldiz
mendi lasterketa
antolatu du
Erniozaleak Kultur
Elkarteak.
Martxoaren 20an
ospatuko da eta
parte hartzaileek
15,5 kilometroko
ibilbidea burutu
beharko dute. 

I. Larraul-
Ernio-Larraul 
mendi lasterketa

‹‹

Edonork parte har
dezake lasterketan
baina nahiko proba

gogorra dela
jakinarazi dute
antolatzaileek,

prestakuntza fisiko
pixka bat eskatzen

duena

Ernioko tontorra izango da lasterketako punturik garaiena (1.075 m.).

Ibilbidearen mapa

Kale Berria, 2  -   Tel./Faxa: 943 591 806   -  20140 Andoain (Gipuzkoa)

Merkealdia %50eanUdaberriko aurrerapena

Ondarreta, 9  • 943 590 199  •  ANDOAIN
Txitibar, 4  • 943 245 023  •  ANDOAIN

Deskantsurako zapatak, kosmetika 
naturala, ilearen azterketa eta tratamendua BELARDENDA

Dietetika zentrua
Kontsulta naturista

Azken
egunak

Zerk bultzatuta hartu zenuen
kanpora joateko erabakia? 
Gauza askoren topaketa izan
zela esango nuke, ez zela arra-
zoi bakar bat egon. Indar han-
dia izan zuen faktoreetako bat
fedetik etorri zitzaidan, alegia,
misiolari mundu horretan
boluntario gisa banuela zer
eskainia;nire bizitzako etapa har-
tan zerbait gehiago eskain neza-
keela iruditu zitzaidan.

Ez zinen, ordea, zuzenean
Txilera joan…
Panaman egin nituen hiruzpa-
lau hilabete proba gisa. Handik
etorri eta bi urte egin nituen
hemen, eta denbora horretan
zerbait serioagoa egitea eraba-
ki nuen.Familia,lagunak,lana…
dena utzi behar duzu; erabakia
hartzeak berak erabaki hori
aurrera eramateko indarra ema-
ten dizu baina badakizu gauza
asko uzten dituzula atzean eta
horrek tristura puntu bat ere
badakar,poza nagusi den arren.

Atacamako desertua izan
zenuen Txileko lehen helmu-
ga…
Bertan dagoen Mejillones herri-
ra joan nintzen. Ez zegoen,
ordea, desertuaren erdi-erdian
eta itsasoak salbatu ninduen
neurri batean.Paisaia aldetik oso
polita da, turista bezala joate-

ko, baina hasieran oso gogorra
egin zitzaidan. Etortzerakoan
egin dudan bezalaxe egin nuen
negar iritsi nintzenean ere.Bat-
batean kode guztiak aldatu zaiz-
kizula konturatzen zara; gazte-
leraz ari dira baina ez diezu tutik
ulertzen. Horrez gain, beraiek
gu baino azalekoagoak dira;gu,
euskaldunak,beti arrazoia aurre-
tik dugula… eta bat-batean sen-
timenduak eta izpiritua jartzen
dizkizute arrazoiaren gainetik.
Egokitze fasea gogorra izan zen.

Mejillonesera iritsi zinenean
espero al zenuen etxetik kan-
po hainbeste urte egingo
zenuenik?
Inondik ere ez.Karitateko Mer-
tzedariekin hiru urteko hitzar-
mena sinatu nuen hara joan nin-
tzenean.Azkenean, ordea, ber-
tan ezagutzen duzun jendeak eta
egiten duzun lanak indar han-
dia dute. Mejillonesko institu-
tu batean eskolak ematen nituen,
bertako parrokian gazte talde-
ekin biltzen nintzen, Udalare-
kin HIESari buruzko programak
abian jarri genituen, irrati saio
bat ere banuen… Bertako jen-
deak hitz egiteko behar handia
dauka; arazo asko dituzte eta
etengabe dabiltza zure bila.
Hamar kilo galdu nituen ber-
tan baina oso esperientzia abe-
rasgarria izan zen.

Eta Mejillonesko hiru urte
horien ondoren?
Euskal Herrira itzuli nintzen
hiruzpalau hilabeterako.Fisiko-
ki ukitua etorri nintzen, oso
esperientzia gogorra izan bai-
tzen eta geldialdi baten beha-
rra neukan. Baina Txilen nen-
goela Santiagon egindako harre-
manei esker Fundación Cerro
Navia Joven gobernuz kanpo-
ko erakundea ezagutu nuen.
Txilera itzuli nahi izatera lana
banuela esan zidaten eta hara
itzultzeko erabakia hartu nuen.
Santiagok bederatzi ‘comuna’
edo udal ditu eta horietako
behartsuenetariko bat da Cerro
Navia. Jende asko dago langa-
bezian, alkoholismoak indar
handia du eta azken urteetan
drogak ere oso indartsu sartu
dira.Horrez gain,lurraldea mar-
katzen duten gazte tribuak sor-
tu dira eta azken urteetan tiro-
ketak ere oso maiz izaten geni-
tuen inguruan.

Zer lan egin zenuen Cerro
Navian?
Andoaingo Udalak diruz lagun-
tzen duen Maternidad Adoles-
cente programan aritu nintzen
lanean.Bertan lan egingo zuten
hezitzaileak heztea zen nire zere-
gina. Astean behin elkartzen
ginen beraiekin eta gazteekin
lantzeko gaiak nola planteatu
zitezkeen aztertzen genuen,gaz-
teek zituzten arazoak aurretik
hezitzaileekin aztertzen geni-
tuen gero beraiek gazteekin nola
jokatu jakin zezaten.Azken bate-
an,gazte horiekin zuzenean lan
egingo zuen bertako jendea hez-
tea zen programaren helburua,
gazte horien begirale edo hezi-
tzaile zirenei horretarako pres-
takuntza eskaintzea. Astean
behin edo bi aldiz elkartzen
ziren neska gazte hauekin eta
bizi zuten egoerari aurre egiten
laguntzen zieten: besteak bes-
te, amatasuna onartzen lagun-
du eta neskek eskola utz ez
zezaten ahalegin izugarria egin,
haurdun geratu eta eskola uzten
baitute berehala. Gure helbu-
rua eskolara itzul zitezen lortzea
zen, ikasketak buka zitzaten; ez
zitezela etxean geratu haur bat
izan zutelako. Neska bakoitza-
rekin bizitza proiektu bat lan-
tzen zen, helburu batzuk jarriz.
Batzuekin lortzen zen baina
beste batzuekin ez, kulturalki

Edurne Ustaritz,
hamarkada oso 
bat Txilen

1999ko urriaren 18an iritsi zen Edurne Ustaritz Txilera. Atacamako desertuan egin zituen
lehenengo hiru urteak eta Santiagon gainontzekoak. Hamaika urteren ostean 

etxera itzuli da, gelditzeko asmoz.

‹‹
Zoritxarrez, herri

bezala oso
autoestimu baxua

dute txiletarrek, asko
kostatzen zaie nondik

datozen aitortzea

gauza asko aldatu behar baiti-
ra; Txilen ikasketek ez dute
lanak duen karga.

Azkenaldian hainbat berri iri-
tsi zaigu hona Txiletik, mea-
tegian harrapatuta gelditu
ziren meatzariena, esatera-
ko. Nola bizi izan zen gai hura
herrialdean bertan?
Meatzarien irudia indartsu ate-
ra da kanpora baina inork ez du
jakin hura gertatu baino berro-
gei egun lehenagotik hogeita
hamalau maputxe gose greban
zeudela,euren eskubideak alda-
rrikatzeko.Hango komunikabi-
deetan maputxeen kontu hau ez
zein ia aipatu ere egin. Zoritxa-
rrez, herri bezala oso autoesti-
mu baxua dute txiletarrek,asko
kostatzen zaie nondik datozen
aitortzea, euren sustraiek ez
dute ia batere lekurik. Konsti-
tuzioko artikulu batean aitortu
dute indigenen egoera, izaera,
lekua…,baina kito,diskurtsoan
daude,ez errealitatean.Eta herri
mailan ere ez da indarrik egon,
esaterako,maputxeengatik kale-
ra ateratzeko.Aldiz,meatzarien
gaiarekin jendea erabat inplika-
tu zen, hunkiturik igaro zituz-
ten egunak telebistaren aurre-
an.Meatzariekin bai,maputxe-
ekin ez, nahiz eta azken hauek
laurogeita hiru egun egin zituz-
ten gose greban. Azkenean
gobernuak mugitu egin behar
izan zuen hiltzeko zorian zeu-
delako baina ikusi egin behar
da zenbat kosta zitzaien minis-
troren bat Araucaniara bidaltzea,
bertakoekin eseri eta hitz egite-
ko.

Beraz, Asel Luzarraga euskal
idazlearen kasuak ere ez zuen
oihartzun handirik izango…
Ezta batere. Andoaingo per-
tsona batekin hitz egin nuela-
ko izan nuen horren berri,
pentsa. Albistea ezagutu nue-
nean begira hasi nintzen bai-
na hedabideren batean azaldu
bazen atal txiki-txikiren bate-
an izan zen, bazter batean eta
kito. Ez dago gai horren aipa-
menik, ez dago jarraipenik.
Harrigarria da. Eta berriro
diot, uste dut identitate kon-
tua dela, autoestimu kontua.

Hamarkada pasatxo Txilen
igaro ostean, itzultzeko era-
bakia hartu duzu orain…
Joaterakoan gertatu bezala,
orain ere arrazoi bat baino
gehiago daude erabaki horren
atzean. Nagusiena familia
izan daiteke, gurasoak, haien-
gandik gertuago egoteko go-

goa. Bestetik, desgaste handi-
ko lana da, lehen esan bezala
oso aberasgarria den arren.
Nekea ere tar tean izango
nuen seguru asko. Eta iazko
lurrikara ere oso gogorra izan
zen…

Nola bizi izan zenuten une
hura?
Oso zaila da hitzez azaltzea,
hain izan zen gogorra… Mo-
mentu horretan ezin zaitezke
zutik mantendu, ama lurraren
indarra sentitzen duzu eta ez
dizu ez etxeak ez ezerk balio;
une horretan ez zara ezer eta
“izan dadila izan behar due-
na” besterik ez duzu pentsa-
tzen. Lurraren ahots hori, za-
rata hori sekulakoa da. Gero
hamar egun pasa genituen le-
poko minez, gerriko minez,
eta orduan konturatzen zara
zer nolako tentsioan egon zi-
nen eta zer nolako ahalegina

egin behar izan zenuen. Eske-
rrak lurrikara goizeko 3:30ean
gertatu zen; egunez izan balitz
Santiagon bertan hildako asko
egongo zatekeen. Hiru minu-
tu luze iraun zuen lurrikarak;
minutu erdi bat gehiagoz lu-
zatu balitz ez dakit gure erai-
kinak jasango zukeen. 8.3 gra-
dukoa izan zen, erraz esaten
da hori.

‹‹

Nire bizitzako etapa
hartan zerbait

gehiago eskain
nezakeela iruditu

zitzaidan

Kulturen Arragoa

Larramendi Bazkunak abian jarri
nahi duen Kulturen Arragoa egi-
tasmoaren inguruan ere aritu da
lanean Edurne Ustaritz Txilen egon
den bitartean. 2000. urtearen
inguruan sorturiko egitasmoa da
Kulturen Arragoa. Bi erakunde
edo elkarteren arteko trukaketa du
helburu, euskal kultura kanpoan
ezagutarazteko eta euskaldunok
kanpoko kulturen berri izateko.
“Egitasmoa hainbat tokitan aur-
keztu nuen. Rapa Nui proiektuan
parte hartzeko prest agertu zen
eta hitzarmenaren zirriborro bat

ere egin genuen baina gobernu
eta udal aldaketak etorri ziren, honi
krisia gehitu zitzaion eta une
honetan geldirik dago kontua.
Argentinako San Salvador de
Jujuyk ere zerbait egite-
koa asmoa erakutsi
du baina oraingoz
ez dago hitzarme-
nik. Ikusi egin
behar zer ger-
tatzen den”. 

Plazaola kalea, 23 - Andoain | 943 300 078 | www.leizaran.net | iesandoain@euskalnet.net

Edurne Ustaritz, Txiletik Andoainera itzuli berritan.

• Batxilergoak: zientifiko-
teknikoa, humanistikoa

• Goi mailako Gizarte
Integrazio Zikloa

• A eta D ereduak 
(euskara eta gaztelera)

BATXILERGOAK ETA *GOI MAILAKO GIZARTE INTEGRAZIO ZIKLOA
*G O I Z E Z  E T A  A R R A T S A L D E Z

M
artxoaren 8tik 12ra
luzatuko da Hutsune-
ak Betez emakume tal-
deak Emakumearen

Nazioarteko Egunaren harira
antolatu duen egitaraua.Maxux
Albarez elkarteko lehendakariak
azaldu duenez,“aurtengo mar-
txoko astea sentimenduz betea
izan dadin nahi dugu eta,horre-
gatik, hiru urte hauetan egin-
dakoaren erakusle izango den
argazki erakusketa antolatu
dugu”.Aljibean egongo da ikus-
gai martxoaren 9tik 20ra bitar-
tean.“Hasi ginenetik orain arte
egin dugunari buruzko oroitza-
penak bildu nahi izan ditugu
argazkitan. 3.000tik gora ditu-
gu gordeta baina 400 inguru-
rekin osatu dugu erakusketa”.
Aljibeara inguratzen denak
Hutsuneak Betez taldeak landu
dituen gaiak ezagutuko ditu,
besteak beste, tratu txarrak,
enpoderamendua edo autoes-
timua,baita urte hauetan zehar
egin dituzten omenaldi eta bes-
te hainbat ekintza ere.

Hilaren 11n jaialdia
Emakumearen Nazioarteko
Egunerako deitu duten kon-
tzentrazioarekin jarriko dute
abian egitaraua. Orain arte
arratsaldez egin izan dute
kontzentrazio hori baina aur-
ten martxoaren 8a Ihauterie-
tako asteartea dela kontuan
izanda egokiagoa iruditu zaie
bilkura eguerdira aurreratzea,
“arratsaldean dendak itxita
egongo baitira eta geu baka-
rrik geldituko baikinateke”.
Hilaren 11n jaialdia ospatuko
dute Gurea Antzokian. “Gu-
rekin izango ditugu Aukeran
dantza taldeko bi dantzari,
Idoia Sanchez ipuin kontala-

r ia eta Beasaingo Asmube
emakumeen elkarteko abesba-
tza, eta amaieran ezustekoren
bat ere izango da”, aurreratu
du Maxuxek.

Baliabide gutxirekin
lan asko
Hiru urte hauetan lan asko
egin du Hutsuneak Betez el-
karteak baina lan hori egiteko
eskura izan dituzten baliabi-
deak urr iak izan dira. “Ez
daukagu biltzeko lokalik ere,
gutxienekoekin etxetik egiten
dugu lan. Udalari zerbait kon-
kretua egiteko tokia eskatu
diogunean beti utzi digu bai-
na ez digu lokalik eman”,
adierazi dute. Eta baldintza
horietan lan egitea oso zaila
dela diote, ideia interesgarriak
dituzten arren lan baldintzek
ideia horiek garatzeko aukera-
rik ez dietelako ematen. Ziur
daude toki egoki batekin eta
gauzak eskura edukita askoz
denbora gutxiago pasako lu-
ketela egiten dutena egiten eta

horrek gauza gehiago egitea
ahalbidetuko liekeela. “Hala
ere, emakume bezala ditugun
ideiak eta pentsaerak gauza-
tzen ari garela uste dut. Niri
ez dit balio kide bat pankarta
batekin kalera ateratzeak gero
behar dudanean kide hori ni-
rekin hitz egiteko hor ez bada-
go; etxea zimenduetatik eraiki
behar dela uste dut. Eta le-
hendakari bezala elkarte ho-
netan hitz egiteko espazio ho-
ri sortzen ahalegindu naiz,
gure kabuz lan egiten eta gure
kabuz gauzak lortzen. Zerta-
rako balio du nik ez dakit zer
aldarrikatzera Bruselaraino
joateak gero ez badugu elkar
entzuten eta elkar lagun-
tzen?”, dio Maxuxek.

Begoña Balenciaga, Maxux Albarez eta Edurne Sanchez, ekarteko kideak.

Emakumeen astea

Martxoak 8, asteartea
Bilkura Malkar Plazan,
12:00etan.

Martxoak 9, asteazkena
Argazki erakusketaren zabal-
pena 18:00etan Aljibean.
Ordutegia: Astelehenetik osti-
ralera: 17:00-20:00. Astebu-
ruetan: 11:00-14:00

Martxoak 10, osteguna
‘Recuerdo y Olvido, una cla-
ve para la felicidad’ hitzaldi-
tailerra Ibon de la Cruz psi-
kologoarekin 18:00etan uda-
letxeko balio anitzeko gelan

Martxoak 11, ostirala
‘Ikusi, entzun eta... bizi’ emanal-
dia 20:00etan Gurea Antzokian:

Nahikari eta Ioritz Galarra-
ga, Aukeran dantza taldeko
partaideen erakustaldia.
Asmube abesbatza.
Idoia Sanchez ipuin kontala-
ria: emakumeentzako ipui-
nak.

Martxoak 12, larunbata
Bazkaria Olentzon 14:00etan
(18 euro).

Emakumearen Nazioarteko Egunaren harira Hutsuneak Betez
emakume taldeak Aljibean argazki erakusketa antolatu du.

‹‹

Hasi ginenetik orain
arte egin dugunari

buruzko oroitzapenak
bildu nahi izan ditugu

argazkitan

Aldude kaleko 3. zenbakian bilduko dira epe laburrean Txermin Biltoki jubilatu elkarteko
bazkideak. Elkarte berria ateak zabaltzeko prest dago ia.

J
oxe Bixente Agirre,
Txermin Biltoki elkarte-
ko lehendakariak azaldu
duenez, 1999 urtetik ari

ziren jubilatu elkarteko kideak
Udalari egoitza berria eska-
tzen, Txermingoa, herritik al-
boratuegi eta zaharkituta ge-
ratu zitzaielako. “Jubilatu el-
karteak 35 urte pasatxo egin
ditu Txerminen. Bere garaian,
Salvadora lantegiak eman
zion egoitza hura Villabonako
Udalari eta Udalak jubilatuei
utzi zien”, azaldu du egungo
lehendakariak. Aldudeko
egoitza jubilatuei zuzentzeari
dagokionez, azken bi legeal-
dien ar tean bideratu dela
adierazi du, “aurreko legeal-
diak erabaki zuen Aldude ka-
leko lokal hau jubilatuei ema-
tea eta, egungo Udalak, esta-
tuko dirulaguntzen bidez bi-
deratu du kudeaketa. Azken bi
legegintzetako Udalen meri-
tua da, beraz, egoitza berri
hau martxan jartzea”, azpi-
marratu du. Laster batean es-
treinatuko duten egoitza Al-
dude kalean egonagatik, Joxe
Bixentek jakinarazi duenez,
Txermin Biltoki izena man-
tenduko du aurrerantzean ere,
“elkarteak Txermin Biltoki
izenarekin horrenbeste urteko
bidea egin eta gero, momen-
tuz behintzat izen berdinare-
kin jarraituko dugu; batzarren
batean aldatzea erabakitzen ez
bada bahintzat”.

Taberna, herritarrei
irekita
Martxoaren 26an inauguratu
eta laster batean egoitza be-
rrian biltzen hastea litzateke
jubilatu elkar teko kideen
nahia, “guri ahalik eta azka-
rren etortzea gustatuko litzai-
guke, baina ikusi egin beharko
da posible ote den”, azaldu du
lehendakariak. Izan ere, jubi-
latu elkarteak herritar guz-

tientzat irekita egongo den ta-
berna-jatetxe zerbitzua ere es-
kainiko baitu Udalak kudeatu-
ta eta, zerbitzu horren ardura-
dunak aukeratu behar baitira
lehenengo (Gipuzkoako Bole-
tin Ofizialean ageri dira taber-
na-jatetxea kudeatzeko bal-
dintzak).

Egoitzako gainerako gune-
ak bezalaxe, taberna ere goitik
behera egokituta dago dagoe-
neko: sukalde, tabernako ba-
rra nahiz bezeroentzako ma-
hai eta aulkiak barne… Joxe
Bixenteren hitzetan, “pintxo-
ak, ogitartekoak, bazkariak
nahiz afariak eskainiko dira
tabernan eta urte guztian ze-
har zabalik egongo da. Bal-
dintza bereko gainerako ta-
bernen ordutegi nahiz araute-
gi berbera izango du jubila-
tuen elkarteko tabernak ere”.

Teknologia
berritzailea
Taberna herritar guztientzat
irekia izango bada ere, egoi-
tza berriko gainerako guneak
jubilatuei zuzendutakoak
izango dira. 300 metro karra-

tutan zehar, tabernaz gain,
euren artean biltzeko gune
zabal eta erosoak eraiki di-
tuzte. “Bazkideon biltzeko le-
kua tabernaz kanpokoa izan-
go da; eginbeharren arabera,
bereiz daitezkeen hiru gela
ditugu horretarako. Horrez
gain, ile-apaindegi eta podo-
logia zerbitzua eskainiko den
gunea eta bulego dotorea ere
bai”. Diseinu nahiz teknolo-
gia berritzailea baliatu dituz-
te egoitza egokitzeko, “disei-
natzaileen lana izan da gune-

ak bereizi eta materialak au-
keratzea. Era berean plasma
handiko bi telebista edota bi
ukipen-pantailako ordenagai-
lu jarri dizkigute. Bestalde,
sarrerako giltzaren ordez, bo-
toi digitala erabiliko dugu
ateak irekitzeko”.

Dantzaldiekin proba
Egoitza berrian ere, asteazken
eta igandetan, harrera beroa
izaten duen bingo txapelketa-
rekin aurrera jarraitzeko as-
moa dute jubilatu elkarteko
bazkideek. Berrikuntza modu-
ra, lokal zabala baliatuz, la-
runbatetan dantzaldiak mar-
txan jartzeko asmoa azaldu
du Joxe Bixentek, “beste egoi-
tza askotan antolatzen dira
dantzaldiak eta guk ez dugu
sekula halakorik egin. Orain
leku egokia badaukagunez eta
bazkide askori dantza egitea
gustatzen zaienez, proba egin-
go dugu”. Gainerakoan, le-
hengo zerbitzuak eskaintzen
jarraituko dute: podologo
nahiz ile-apaindegi zerbitzua,
esaterako. “Ile-apaindegiak
izugarrizko erantzuna izaten
du astean lau egunetan, goiz
eta arratsaldez. Ile-apaindegi
berria, gainera, oso egoki eta
polita geratu da”. Bestalde, le-
hen bezala, eskulanen ikasta-
roa egingo dute egoitza be-
rrian eta gimnasia egitera kul-
tur etxera joango dira. Ikasta-
ro berrien artean, interneten
nabigatzen erakusteko asmoa
dutela aipatu du hizlariak,
“ordenagailuak egunkariak
irakurtzeko baliatuko baditu-
gu ere, interneten nabigatzen
ere erakutsiko dugu”.

‹‹

Taberna herritar
guztientzat irekia
izango bada ere,
egoitza berriko

gainerako guneak
jubilatuei

zuzendutakoak
izango dira

Joxe Bixente Agirre, egoitza berriko gela nagusian.

Jubilatuen egoitza berria

Bazkide 
kopurua gora

Jubilatu elkarteak 700 bazkide
ditu egun; Joxe Bixentek adie-
razi duenez, gorantz doan kopu-
rua: “egoitza berria dela eta, jubi-
latu gehiago ari da bazkide egi-
ten. Pozgarria eta beharrezkoa
da horrelako bilgunea, azken
batean, bakarrik dagoen jende
asko baitago inguruan eta oso
aberasgarria da kideekin elkar-
tu eta lagunartean egoteko
aukera izatea”.

362 barrua  28/2/11  13:32  Página 15



2011ko martxoaren 4a16 A D U N A

Aste honetan bertan Udal
aurrekontua onartu duzue,
aurretik herritarrekin batera
batzorde irekietan lantzen
aritu zaretena.
Horrela da, bai. Otsailean ze-
har bi batzar ireki egin geni-
tuen, urteko aurrekontuaren
aztergaia Udal batzarraldian
onartu aurretik. Udaletxearen
kudeaketan garrantzitsua da
aldagai ekonomikoa, hori oso
kontutan hartu behar da urte-
ko lehentasunak zehazteko
garaian. Diru-sarrerak nabar-
men jaitsi dira, orokorra da
herri gehienetan. Gastuak, al-
diz, asko izaten dira.

Badira urte batzuk bilera
parte hartzaileak deitu ditu-
gula. Bilera horietan inber-
tsioen zerrenda egin genuen,
eta lehentasunen arabera sail-
katu.

Egitasmo zehatzak aipa al
daitezke?
Aldundiarekin batera ermita-
tik herrigunerako bidea zabal-
duko dugu. Jakin badakigu Al-
dundiak obra osoaren % 60a
ordainduko duela, gure esku
geratuko da % 40aren ordain-
keta. Obra kostu handikoa
izango da, Udalak 220.000
euro inguru ordaindu beharko
ditu. Ordainketa moduak eta
epeak negoziatu nahi ditugu
Foru Aldundiarekin.

Hori izango da obra ga-
rrantzitsuena. Beste hainbat
ere aipatu dira herri bilera ho-
rietan: Hilerrira doan espa-
loiaren hobekuntza, adibidez.

2011rako Udal aurrekon-
tu osoa zein izango da?
Milioi eurokoa izango
da. Sarrerak 700.000
euro aurreikusi di-
tugu, eta gastuak

berriz 1.000.000 euro inguru.
Desoreka hori gainditzeko
mailegu bat eskatzea aurrei-
kusten ari gara.

Maileguarena sarrerak eta
gastuak orekatzeko aukera bat
da. Gerta daiteke urteak au-
rrera egitea eta maileguaren
beharrik ez izatea. Oraingoz
ez dugu eskatuko baina behar
izanez gero aukera horren al-
de egingo genuke.

Gastuetan aldagai berriak
sartu direlako maileguaren
aukera ezin da baztertu. Aur-
tengo aurrekontuetan eragin
handia izango du urak. Etxe-

ko ura Ur Kontsortziotik jaso-
tzen hasi garenetik gastua ika-
ragarri igo da. Baina gastu ho-
ri Udalak har tuko du bere
gain. Uraren zerga oso txikia
da Adunan, eta horrela izango
da aurten ere.

Bilera irekietan herritarren
partzea zenbaterainokoa
izaten da?
Herritarrek proposamenak
egiten dituzte: obrak direla,
edota hainbat tokiren manteni-
mendua dela... Haur parkea-
ren ondoko lurrak txukuntzea
proposatu digute eta agintaldia

amaitzerako eremu hori txu-
kun uztea espero dugu.

Agintaldia amaitzen ari da,
orokorrean nola laburbildu-
ko zenituzke azken lau urte-
ak?
Lan handikoa izan da. Herri-
gunearen egituraketa 80ko
hamarkadan aztertzen hasi zi-
ren eta azken lau urte hauetan
bukatu da. Ez da soilik herri-
gunea oinezkoentzat bidera-
tzea, herrigunearen egiturake-
ta osoa aldatu da.

Beste eremu batzuk ere ai-
patu beharko genituzte: Lar-
diren urbanizazioa 2008an
amaitu zen. Goiburun orain-
txe amaitu da. Elbarrena ere-
mua ere argiztatu dugu.

Ezin ahaztu ere eskolaren
handitzea, bi haur parkeak
edota Loatzo musika eskolako
gela berriak. Udal lanpostu
berriak sortu ditugu bestalde;
udaltzain laguntzailea eta gar-
bitzailea.

Etorkizun hurbilean egitas-
mo zehatzak al daude?
Bai, 2009an eraikuntza etxe
batekin hitzarmena sinatu ge-
nuen guk emandako prezioan
salneurri tasatuko etxebizitzak
eraikitzeko. Egitasmoa hu-
rrengo 2-3 urteetan burutuko
da, ermitatik herrigunerako
bidean kokatuko den ere-
muan. 18 etxebizitza salneurri
tasatuan eskainiko dira, eta
beste 10 salneurri librean.

Bestalde, Adunako erribe-
ran industrigune indartsua
eraikitzeko aukera asko dago,
epe ezberdinetan gauzatuko
litzatekeena.

Balorazioarekin jarraituz,
herritarren aldetik zer esan
zenezake?

Arantza Aburuza Alkortak Jabier Zabalaren eskutik alkatetzaren aginte makila hartu zuen
2003an. Bi agintaldi oso egin ditu, zortzi urte denera. Uzteko garaia iritsi zaiola dio. 
Gauzak horrela, hauexek izan daitezke bere azken egunak alkatetzan.

‹‹
Alkatetzan sartu
nintzenean zortzi

urteko zikloa beteko
nuela adostu genuen,
aldaketa gauzatzeko

garaia iritsi da

‹‹

Urte hauetan
guztietan une

gogorrak egon dira
baina herria nola

garatu den ikusita
oso gustura noa

Alkatearen agurra

Jabetzen gara gauzak aurrera
ateratzeko pertsona beretsuak
gabiltzala lanean, eta gero he-
rritarren parte hartzea oso
handia izaten dela.

Kultur Astean, adibidez,
jende askok parte hartzen du.
Baina edozein ekimen bidera-
tzeko pentsatu eta antolatu
behar izaten duen lantaldea
behar izaten da. Zoritxarrez,
aipatu bezala, jende gutxi da-
bil antolaketan.

Dagoeneko Herri programa
bideratzen ari zarete hu-
rrengo hauteskundeei begi-
ra, ezta.
Ezker abertzaletik herriaren
diagnostikoa egin zen. Ondo-
ren, herritarrei diagnostiko
hori banatu zitzaien, parte
hartzea sustatzeko inkestate-
kin batera.

Inkestaren bidez erantzun
asko jaso ditugu, eta ia denen
balorazioa positiboa izan da.
Jendea orokorrean ados eta
gustura dago, nahiz eta faltan
bota ditugun herritarren pro-
posamen eta ekarpen gehiago.

2003an Adunako Elkarte He-
rritarra izenpean aurkeztu
zineten eta 2007an, berriz,
ANV ezker aber tzalearen
izena erabili zenuten. Maia-
tzean zein marka erabiliko
duzue?
Lanean ari gara. Ezker aber-
tzalearen aukera aztertzen ari
gara, zerrenda independientea
erabiltzea baztertu gabe.

Herri ekimena alde batera
utzi eta ezker abertzalearen
izenpean aurkeztu izan eta
gero, herri ekimenaren for-
mulara itzultzeko eskaerak
jaso al dituzue herrian?
Bai, eta alde horretatik herri
programaren garapenean jaso
ditugu eskaera bat baino

gehiago. Ez dugu baztertzen
aukera hori, baina ideia politi-
koak ditugun pertsonak gara.
Eta gu guztiak ideia politiko
berdinekoak izatean, logikoa
ere bada ezker abertzalearen
ildoari jarraitzea.

Alkatetzarako aurkezteko
asmoa al duzu?
Nire asmoa uztea da. Sartu
nintzenean zortzi urteko zi-
kloa beteko nuela adostu ge-
nuen. Jabier Zabalaren lagun-
tzarekin lehen lau urteetan
neurria hartu nion udalgin-
tzari, ikasketa prozesu polita
izan zen. Orduan martxan ja-
rr itako ekimenak bigarren
agintaldian bideratu dira.

Esan bezala, alkatetza uz-
tea pentsatuta daukat. Nahiko
nuke beste batek lekukoa har-
tzea.

Nekatuta nago, eta nire bi-
zitza pertsonalari denbora
gehiago eskaini nahi diot. Al-
katetzan nago batere liberatu

gabe, Anoetako udaletxean
lan egiten dut eta horrez gain
alkatetzari denbora piloa es-
kaintzen diot.

Argi daukat kargua utzita
ere udalgintzan lanean jarrai-
tuko dudala, datozenei lagun-
tza osoa eskainiz. Hurrengo
alkateak nire laguntza izango
du, behar duenerako.

Zortzi urte hauetako espe-
rientzia ona izan al da?
Bai,gustura egon naiz,nekaga-
rria izan bada ere. Une gogo-
rrak bizitzea ere tokatu zait,niri
eta nire inguruari eragin diote-
nak.Une gogorrak egon dira bai-
na herria nola garatu den iku-
sita oso gustura nago. Aduna-
ko bizi kalitatea ona da, zerbi-
tzu ugari eskaintzen dira. Kri-
siak gogor kolpatu gaitu baina
oso ondo erantzuten ari gara.
Hori guztiagatik oso pozik noa.

Gogoan izan nahi ditut nire-
kin egon diren zinegotziak,lagun-
tza handia eman didatelako.

Baserriko haragia
Urdaitegi berezia
Bulandegi bidea,1. Zizurkil

943 69 62 42
ENPRESEN ZENTRUA Ama Kandida, z/g 
307. Moduloa ANDOAIN Tel.: 943 592 923

TXERRIKIEN
BANATZAILE ETA

EKOIZLEA

Albiste dira Adunan

EMAKUMEEN AFARIA
Martxoaren 12an emakumeen
nazioarteko eguna ospatzeko
afaria egingo dute Adunako
ostatuan. Menua hauxe izan-
go da: urdaiazpikoa, entsalada
epela eta txipiroiak pelayo era-
ra hasteko. Ondoren, azpizuna
edo itsas zapua labean. Postrea,
edaria eta kafearekin afariaren
prezioa 35,50 eurokoa izango
da. Izen emateko 943 693 930
telefono zenbakira deitu behar
da martxoaren 4a baino lehen. 

KORRIKA BATZORDEA
Apirilaren 13an Andoaindik
Tolosara bidean Korrika herrian
barrena igaroko da. Ordua era-
bat zehazteko dagoen arren,
goizeko 08:00-09:00 tarte
horretan igaroko litzateke Adu-
natik. Bi bilera egin dira herrian
Muskil, eskola, Udala, jai batzor-
dea eta Txulobi elkartearen har-
tzearekin. Korrikaren harira kul-
tur ekitaldiak antolatzea azter-
tzen ari dira.

IKASTAROAK
Udalak jakinarazi nahi du
makrobiotikari buruzko ikasta-
roa bertan behera geratu dela.
Ikastaroa martxan jartzeko
gutxieneko kopurua osatu gabe
geratu da. 

AHT-REN AURKA
Abiadura Handiko Trenaren ibil-
bidea eraikitzen hasteko obrei
hasiera eman zaio Beterri alde-
an. Beste zenbait herritan lurren
desjabetze aktak sinatzeko dei-
tu dituzte lurjabeak eta tokian
tokiko Udala agintariak. Egitas-
moari aurre egiteko manifes-
tazio jendetsua egin zen Tolo-
san, otsailaren 26an. Adunako
Udalak manifestaziora joateko
deia egin zuen.

Arantzak esker ona adierazi nahi die zinegotzi lanetan aritu diren herrikideei.

Pilar Legarra 

Bitartekaritza 
lana familian

2004az geroztik diharduzue
lanean. Zer moduzko esperien-
tzia izan duzue orain arte? 
Oso aberasgarria, zalantzarik
gabe. Emakume talde hauetan
adin ezberdinetako emakume-
ak elkartzen dira eta oso inte-
resgarria izaten da,esaterako,30
urte dituen neska gazteak 65
urteko emakumearen esperien-
tzia entzutea, eta baita alderan-
tziz ere, guztiz ezberdina baita
batak eta besteak ezagutu duten
egoera.Garapen pertsonala lan-
tzea da gure helburua eta talde-
ko dinamika egokia da hori
burutzeko.

Zein gai lantzen dituzue tal-
de horietan?
Taldeekin adosten ditugu landu-
ko ditugun gaiak, beraiei galde-
tzen diegu zeri buruz aritzea inte-
resatzen zaien. Seme-alabekiko
harremanari buruz askotan ari-
tzen gara, autoestimuaren gaia
ere ia talde guztietan ateratzen
da,emozioen kudeaketa,komu-
nikazioa, berdintasuna, genero
heziketa,familia egiturak,gizar-
teak dakartzan aldaketak eta
horietara egokitzeko moduak…

Genero heziketa aipatu
duzu…
Beharrezkoa da hainbat kon-
tzeptu garbi izatea, eta horieta-
ko bat generoarena da. Gene-
roa gizarteak, kulturak sortzen
duen eraikuntza bat da, ez da
biologiarekin datorren zerbait.
Bat neska edo mutila jaiotzen
da eta sexu horren arabera gizar-
teak portaera batzuk,sentimen-
duak garatzeko aukera batzuk
eta psikologikoki gauzak uler-
tzeko modu batzuk emango diz-
kio; mutila bada modu masku-
lino batean jokatu behar du eta
neska bada, era femeninoan.
Haurrak 2-3 urte betetzen ditue-
nean maskulinotasunarekin edo
femeninotasunarekin identifi-
katzen hasten da,eta horri dago-
kion papera betetzen.Eta paper
hori betetzen ez badu, arraroa
izango da.

Baina generoarekin identifi-
katze hori modu erabat inkon-
tzientean egiten dugu, ezta?
Erabat. Denok kultura jakin

batean hezten gara eta esfortzu
bat egin behar dugu generoak
duen esanahiaz eta eraginaz
konturatzeko.Emakumea horre-
taz jabetzea, ordea, oso garran-
tzitsua da, sozialki izugarrizko
eraginak baititu. Politika mai-
lan,esaterako,proiektuak azter-
tu behar direnean, egiten al da
ikerketarik genero ikuspegitik?
Ez, noski, baina egin beharko
lirateke, gizonek eta emakume-
ek edozein proiektu ikuspegi
ezberdinetatik ikusten baitugu.
Genero ikuspegia kontuan izan-
da garatu beharko lirateke
proiektuak: hirien antolaketan,
esaterako, argitasuna, arrisku
eremuak… emakume batek eta
gizon batek ezberdin ikusten
dituzte.Badaude generoari lotu-
riko zenbait eskakizun ase behar-
ko genituzkeenak baina plante-
atu ere egiten ez direnak.

Berdintasunaren kontzeptua
ere askotan ez da ondo uler-
tzen…
Ez,emakumeok ere gaizki uler-
tu dugu urte askotan zehar.
Berdintasuna gizonen portae-
rak imitatzearekin identifikatu
dugu eta hori okerra da; bakoi-
tzak bere izaera mantenduz
gizarte mailan aukera berdinak
izatean datza berdintasuna, eta
hori lortzeko gauza asko alda-
tu behar dira. Urte gutxitan
gauza asko lortu dira, eta hori
esan egin behar da, oso garran-
tzitsua izan baita.Baina egin den
horrekin guztiarekin berdinta-
sunera iritsi al gara? Ez dut uste.
Gainera, nire ustez, berdinta-
suna baino egokiagoa da ekita-
te kontzeptua kasu honetarako.
Formak aldatu ditugu, baina
muina? Muina aldatzea lortu
bagenu emakumeen kontrako

biolentzia izango al genukeen
gaur egun? 

Eta zer egin muinera iristeko?
XXI. mendean hainbat erron-
ka ditugu. Batetik, emakumeen
kontrako biolentzia desagerra-
raztea, eta horretan estatuak
inplikatu beharko du. Gizarte-
aren arazo bezala ikusi behar
dugu gai hori, ez emakume bati
tokatu zaion zorte txar bezala.
Bestetik, etxeko lanen banake-
ta dago,askok uste baino garran-
tzitsuagoa dena. Zenbait iker-
ketek diotenez, etxean beneta-
ko berdintasunean jokatzen
duten gizonezkoak %7 besterik
ez dira; ikerketa etxean lagun-
tzen duten gizonezkoen kopu-
rura zabalduko bagenu,portzen-
tajea %51ra igoko litzateke.Bai-
na berdintasunaz ari gara, ez
laguntzaz. Hirugarrenik, bote-
reari lotutako postuak lortzeak
ere gure erronken artean egon
beharko luke. Emakumeok lan
merkatuan sartu gara baina
benetako botere postuetan oso
emakume gutxi dago.

Pilar Legarra Asteasuko bere lantokian.

Emakumearen eguna
Asteasun

Martxoak 5, larunbata:
11:30etan emakumeen
ibilaldia bidegorritik.
Martxoak 8, asteartea:
19:00tan: Baginaren
bakarrizketak antzerki
emanldia, udaletxean.
Martxoak 12, larunbata: 
15:30ean: ‘La maleta roja’.
18:00etan: ‘Nola uztartu
bizitza pertsonala eta
laborala’’ hitzaldia. Hizlaria:
Jone Miren Hernandez,
EHUko irakaslea. Ondoren
merienda eta omenaldia.
21:00etan afaria eta
dantzaldia Olentzon.

‹‹

Berdintasuna gizonen
portaerak

imitatzearekin
identifikatu dugu eta

hori okerra da

Familia bitartekaritza lana egiten duen CIM
Bitartez taldeko kide da Pilar Legarra; baina
funtzio horrekin batera beste hainbat lan ere
burutzen dituzte emakume taldeekin, heziketa
eta prestakuntza mailan, besteak beste.

Merkatu txikia
Ingeleseko klaseak ematen
dira. Bakarka edo taldeka.
Maila ezberdinak. Irakasle
tituluduna. 664 160 268.

Flauta bat saltzen dut
(Yamaha 281). Harremane-
tarako telefonoak: 943 691
849 edo 620 554 937.

Tolosaldeko babarruna sal-
gai, 11 eurotan kiloa. Dei-
tu 620 024 073 (Begoña).

Hernanin (Eziago poligo-
noan) garajea alokatzen
da, 230  metro karratukoa
(karabana bat ere kabitzen

da). Tel.: 943594214.

8-10 urteko neska baten-
tzat BH bizikleta arrosa
salgai. Ikasten ibiltzeko
gurpil parea ere badakar.

Txakurkumeak oparitzen
dira.  679 387 345 
(Ainhoa). 

Emakume bat beharko
nuke pare bat orduz etxe-
ko lanak egiteko, euskal-
duna izatea nahiago dut.
943 332 832. Urnieta.     

Motorraren
gida

Jar ezazu zure
publizitatea hemen

943 300 732
publizitatea@aiurri.com

Fer: 605 718 041 

Ikastaro trinkoa, 
lortu teorikoa bost egunetan

Agustin Leiza 11 -  20140 Andoain
Tel./Faxa: 943 300 604

Mendi
autoeskola

ARGI
K a r r o z e r i a
Bulandegi Bidea
15 Industrialdea

Zizurkil
943 692 513
Faxa: 
943 693 569

Ibai-ondo
garbiketak

943 692 256

Industrialdea, 16 
20170 IRURA

Erosi, saldu, aldatu, lan eskaintzak eta
proposamenak..., tartea dohainik.

diseinua@aiurri.com 

943 300 732 telefonora deituta

Aiurri 362 19Z I Z U R K I L

Atzerrikoen ahotsa
G

ai honi buruz jasotzen
dugun guztia telebistatik
iristen zaigu eta horren
arabera irudikatzen dugu

nolakoa den emakume musul-
mana edo nolakoa indigena.
Hurbil gaitezen beraiengana eta
ikus dezagun  hori ote den bene-
tan transmititzen diguten erre-
alitatea”.Emakumearen Nazio-
arteko Egunaren harira,atzerri-
tar emakumeari buruzko mahai-
ingurua ospatuko da Zizurkilen
martxoaren 10ean eta hitz horie-
kin azaldu du Arantxa Zabalak,
antolatzaileak,solasaldiaren hel-
burua. Ondo ezagutzen ditu
Zabalak emakume emigranteak,
harreman handia baitu beraie-
kin. “Batzuetan mamuak baili-
ran ikusten ditugula iruditzen zait;
kalean batetik bestera dabiltza
baina ez dute traturik bertakoe-
kin. Eta askotan hori ez da gure
erruz bakarrik gertatzen,beraiek
ere badute hor ardurarik”.

Hizlariak
Jatorri ezberdinetako emaku-
meengana jo du Arantxa Zaba-
lak mahai-inguru hau antola-
tzerakoan eta ordezkaritza za-
bala bildu du. Silvia Carrizo
argentinarra izango da hizlarie-
tako bat, Malen Etxea Elkarte-
ko kidea eta emakume emi-
grantearen gaia gertutik jarrai-
tu duena. Mundu arabiarreko
ordezkari bezala Fatima Nciri
marokoarra gerturatuko da,
SOS Arrazakeriako kolabora-
tzaile dena. Biltzen Elkarteko
kide den Lucie Valentine berin-
darrak ere parte hartuko du
mahai-inguruan, baita Mujeres
Del Mundo taldeko lehendaka-
ri den Inés Mamani Castro bo-
liviarrak ere. Bilgune Feminis-
taren izenean Oihana Lopetegi
etorriko da eta guztien jarduna
Maider Eizmendi kazetari zi-
zurkildarrak gidatuko du.

Herritar guztiei
zuzendua
Solaskide bakoitzak hamabost
minutuko tartea izango du be-

re errealitatearen inguruan hitz
egiteko, alegia, genero ikuspe-
gitik bere komunitatean bizi
duten egoera deskribatzeko:
emakumearen egoera zer mo-

duz ikusten duten, euskal gi-
zartean sartzeak zer suposatu
dien, bizimodu berriak ekarri
dizkien alde on eta txarrak…

Arantxa Zabalaren ustez
mahai-inguru hau herritar
guztien intereseko izan liteke.
“Hilaren 10ean solaskide
izango ditugun emakumeeta-
ko batzuek hitzaldiak eman
ohi dituzte baina saio horiek
beti foro itxietan izaten dira,
emakume taldeetan askotan,
baina ez herri osoari begira,
eta iruditzen zait jauzi hori
eman behar dela. Gero, dato-
rren jende kopurua errealita-
tearen isla izango da, alegia,
kopuru horrek erakutsiko di-
gu emakume emigrantearen
egoerak zenbaterainoko inte-
resa pizten duen gure gizarte-
an”. Zabala jabetzen da inte-
res hori ez dela oso handia
“baina etortzen direnak ongi
etorriak izango dira. Hurbil
gaitezen pixka bat beraienga-
na eta senti dezatela babesa
edo, gutxienez, beraiekiko in-
teresa”.

Atzerriko emakumea 
Euskal Herrian

Egitaraua
MARTXOAK 9: 
19:00etan 
Atxulondo Kultur Etxean

Eskulan eta patchworkeko
taldeen erakusketaren
inaugurazioa.

MARTXOAK 10: 
19:00etan 
Atxulondo Kultur Etxean

‘Atzerritik Euskal Herrira:
Nola bizi dira atzerritar
emakumeak Euskal Herrian?’
mahai-ingurua.

MARTXOAK 12:
Ekain Berrira irteera eta
Zumaian bazkaria. Prezioa
28 euro. Izen emateak: Udal
bulegoetan eta liburutegian.

Jatorri ezberdineko emakumeek hartuko dute parte hilaren 10eko 

mahai-inguruan.

Emakumearen Nazioarteko Egunaren harira,
martxoaren 10ean mahai-ingurua ospatuko da
Zizurkilgo Atxulondo Kultur Etxean ‘Nola bizi dira
atzerritar emakumeak Euskal Herrian?’
izenburupean.

E
meki-emeki osatuz joan
zen emakumezkoen las-
terkari taldea Andoainen,
eta emeki-emeki sendo-

tzen ari da. Igandero, esan de-
zagun. Izena ere badute, esa-
nahiez betea: Emeki-emeki.
Partaideen kopurua goruntz
doa ekimena irekita baitago la-
gun giroan korrika aritu nahi
duen guztiarentzat. Geroz eta
gehiago dira, aurreko igande-
an ateratako taldeko argazkia
ikustea besterik ez dago. Hi-
tzordua ere finkoa da: igande-
ro goizeko 08:30etan Trentxi-
kiko iturri inguruan. Kopurua
goruntz doala ikusita, larunba-

tero ateratzeko hitzordua ere
ipintzekotan dira. Iturritik
abiatuta, ordubete inguruko

saioa egiten dute baina igande
horretan hasiberririk elkartzen
bazaie, hark ahal duen errit-
moan eta ahal duen distantzia-
ra arte laguntzen diote.

Lagunarteko giroan
Helburua ez baita markak ho-
betzea. Kirola egitea eta ondo
pasatzea baizik. Eta, diotenez,
ederki pasatzen omen dute.
Eguberrietatik honuntza bere-
ziki taldea sendotuz joan da.
Dozenatik gora korrikalari el-
kartu izan dira Urte Berritik
hona. Efektu biderkatzaileari
eutsi nahi diote, “gero eta
gehiago gara, eta taldea zabal-
tzen joaten bada askoz hobe.
Asko dago bultzadatxoa behar
duena korrika egiten hasteko
eta taldean askoz ere erraza-
goa da nagiak astintzea eta al-
dapak gainditzea”. Ekimena-
ren abiapuntua Lilathon las-
terketan aurkitzen da. Azken
urteetan emakume andoain-
dar koadrilatxoa ateratzen da.
Batzuk bere kasa entrenatzen
ziren eta binakako taldetan
beste batzuk. Iazko lasterke-
tan, kasik nahi gabe, hau eta
hura eta beste hori ere atera-
tzekoak zirela jabetzen joan
eta lasterketa prestatzeko koa-
drilatxoa osatu zuten. Kami-
setak ere egin dituzte Emeki-
emeki taldekoek. Santakrutze-
tan, Etxeberrietako krossean
edota Villabonako San Silves-
tre lasterketatan parte hartu
dute, besteak beste. Sasoiko
daudenak Behobia-Donostian
ere ateratzen dira. Emeki-
emeki taldeak eskuak zabalik
hartuko ditu lagun giroan ko-
rrika aritu nahi duten herriki-
deak. Igandero 08:30etan
Trentxikiko iturritik ateratzen
dira, eta ez dute baztertzen la-
runbatero korrika egiteko bes-
te talde bat osatzea.

Lilatoiari begira
Andoaingo Emeki-emeki tal-
deko kideak bezalaxe, Aizton-
doko emakumezko ugari Do-
nostiako lasterketa ezagunari
begira daude. Iazkoan parte
hartze aldetik igoera ikusga-
rria izan zen. Aurten ere parte
hartze polita espero da.

Emeki-emeki
Lilatoiaren atarian

Martxoaren 13an eskualdeko emakumezko
ugari bilduko da Donostian, Lilatoiaren

edizio berrian. Horien artean Andoain aldeko
emakume taldea. Asteburuero Leitzaran

haranean barrena korrika dabiltza.

Geroz eta gehiago dira lagunartean korrika egitera irteten diren emakumezkoak.

Lilatoia, 
5 km-ko lasterketa

Martxoak 13, igandea. 11:00
22. Lilatoia / 3. Lilarollerra

Irteera: Donostiako 
Bulebarra.
2009ko partaidetza: 1280.
2010eko partaidetza: 1965.
Info: www.lilaton.com
Oharra: 14 urtetik azpikoek
baimena aurkeztu beharko
dute.

Motorraren
gida

Bengoetxea
autoeskola

Ikastaro trinkoa. 
Lortu teorikoa bost egunetan

Andoain 
943 594 406
Villabona 
943 690 057 

ZABALAGA
T A I L E R R A

Automobilaren
mekanika orokorra

943 300 169
Ama Kandida DENAC 

industrialdea 
203 Pabiloia 

20140 ANDOAIN

TTRRAANNSS--EERRNNIIOO--
GGIIPPUUZZKKOOAA

Tel.: 943 69 60 61
Faxa: 943 69 61 79

Urtaki industrialdea. 40. pabiloia 
20150 ADUNA (Gipuzkoa)

Azkain
Motoak [ANDOAIN]
Ubilluts. 56 Pol. 12. 

943 591 413

Karrika
Auto konponketa [ANDOAIN]

Ubilluts. 56 Pol. 10. 
943 300 214

Urpa
Autobusak [ANDOAIN]

666 489 010 (24 ordu)
943 305 050 (Garajea)

Karrozeria
Urtaki industrialdea 7, 8-9 pab.

943 693 046. Faxa: 943 694 310
20150 ADUNA

Z
azpi anai-arreba izan ziren
eta jaiotetxean lana gogoz
egitea egokitu zitzaien gaz-
tetxotatik,“lana zegoen han

guretzat, baina jornalik ez”,
adierazi du. Asteasuko eskolan
ikasi zuen 14 urte bete zituen
arte, “Santa Krutz ermitaren
ondoko eskolan ibili nintzen
aurrena eta gero, Villabonako
Kale Nagusiko etxe partikular
batera joan nintzen ikastera, sei
hilabetez. Denetarik ikasten
genuen han,baita makinan idaz-
ten ere”. Etxeko lanak eginda-
koan joaten zen Josefa Antonia
Villabonara,“goizean goiz taka-
taka joan eta iluntzean itzultzen
nintzen etxera.Villabonara abia-
tzerako, ordea, baserritik Aste-
asura jaisten nuen goizero
esnea”.

Ikasketekin amaitutakoan,
baserrian jarraitu zuen lanean jo
eta su.“segan egiten nuen, jate-
netan fuerte aritzen nintzen,
behiak jezten igual,belarra ontzen
uda guztian… Egin beharreko
lan guztia gustatzen zitzaidan.
Ez zegoen beste erremediorik”.
Era berean,soro handiak lantzen
zituzten,“garai hartan artoa eta
babarruna egiten zen ia terreno
guztietan. Garia ere ezagutu
nuen nik Asteasun. Gariarekin
irina egin eta etxeko ogia jaten
genuen.Arta-irinarekin, berriz,
taloak: orain taloekiko afana
dago, baina nahikoak jan geni-
tuen guk gure garaian”, aipatu
du Josefa Antoniak. Sagarren
garaia zenean Donostiako Bre-
txako azokara joaten zen.“Goi-
zean bostetan jaiki, astoz Villa-
bonara jaitsi eta tranbia hartzen
nuen han.Sagarra eta fruta erraz
saltzen zen orduan:Errege saga-
rren inbidiarik ez zuten Patxu-
loa, Txori sagarra edota San
Joan sagarra, esaterako”. Bizi-
kletan ibiltzen ere ikasi zuen
bakar-bakarrik,“enkarguak edo
botikak behar zirenean, amak
Villabonara bidaltzen ninduen.
Maiz joan behar izaten nuenez,
herriko harakinaren bizikleta
hartzen nuen. Nik bakarrik ika-
si nuen bizikletan, lasaiagoa zen
orduko bidea”. 18 urte zituela,
josten ikasi zuen Asteasuko Ibar-
gai baserrian, beste 14 neskare-
kin batera.

14 seme-alaba
Baserriko lana nahiz etxeko
eginbeharrak zirela eta,festara-
ko tarte gutxi izan zuen Josefa
Antoniak.Are gutxiago,ezkon-
du eta seme-alabak etortzen
hasi zirenean. “Erromeria oso
gutxi ezagutu nuen nik. Etxe-
an nahikoa erromeri izaten nuen
halako koadrilarekin”.Izan ere,
Luis Legarra asteasuarrarekin
Ugarte baserrira ezkondu eta 14
seme-alaba izan baitzituzten:
“ezkondu eta segitutik izan geni-
tuen umeak:11 neska eta 3 mutil.
Zaharrenak eta gazteenak 21
urteko diferentzia dute”.Azken
bost seme-alabak ez beste guz-
tiak etxean izan zituen Josefa
Antoniak, “ahizpa zaharrenak
eta amak laguntzen zidaten erdi-
tzean. Medikuari ere deitzen
zitzaion. Errekuperatzeko gaur
baino egun gehiago behar iza-
ten zen, medikuak zortzi egu-
nez ohean egoteko agintzen
zuen. Erditzeak naturalak iza-
ten ziren orduan. Behin indizio

bat hartu nuen, baina gainera-
koetan ezer ere ez. Erremedio
naturalak hartzen genituen:pas-
mo belarra, mina apaltzeko,
esaterako. Hartzeko, ez zen oso
ederra”, zehaztu du.

Egun irudikatzea ere zaila
den egoerari aurre egin zion
Josefa Antoniak,“koadrila han-

dia zen hazteko eta erakusteko,
baino elkarren artean lagundu-
ta,aurrera atera ziren denak.Oso
ume onak izan nituen,oso onak
ere!”.Umeak haztearekin bate-
ra baserriko lanekin jarraitu
zuen emakume adoretsuak,“ea
zer erremedio! Bost eta sei seme-
alaba eskolara bidaltzen nituen
egunero,txikienak etxean...Hori
lo egonda ez dago egiterik!”.
Indarra atera egiten dela uste
du asteasuarrak,horrelakoa dela
bizimodua: “oraingoei ez diet
antzik ematen nik.Egungo ego-
era ez da erraza, baina lehen-
goa ere ez. Borondatea eta fun-
damentua behar dira aurrera egi-
teko”. Giro faltarik ez zuten iza-
ten etxean, inguruko baserrie-
tako umeak ere bertan biltzen
baitziren jolasean ibiltzeko.

Loreak eta txoko
berriak gustuko
Emakume langilea eta zaletasun
ugarikoa da Josefa Antonia.
Esku pilota nahiz Saber y ganar
saioa telebistan ikustea gusta-
tzen zaio,periodikoa irakurtzea
eta,besteak beste,musika entzu-
tea: “abesbatzen doinuak ika-
ragarri gustuko ditut.Gaztetan
neroni ere aritzen nintzen kan-
tuan Asteasuko elizan”. Lore-
ak ere oso gogoko ditu eta etxe
ataria lore politez beteta izaten
du gehienetan,“izugarri gusta-
tzen zaizkit loreak, baina jarri
bakarrik ez, loreak zaindu egin
behar dira”, aipatu du. Txoko
berriak ezagutu zale ere bada,
“orain gutxiago ateratzen naiz,
baina  irteera ugari egin izan dut:
Errioxara,esaterako.Ezkondu-
takoan lau egun igaro genituen
senarrak eta biok Iruñean bia-
jenobiosen. Geroztik irteera
gehiago egin genuen elkarrekin:
Teruelera,Zaragozara,Andorra-
ra… Italia ere ezagutu nuen ala-
barekin batera”, amaitu du.

Josefa Antonia,
emakume adoretsua

Josefa Antonia Agirreurreta Iraola
Asteasuko Aldariaga baserrian jaio zen 1929

urtean. 21 urte zituela ezkondu zen
Zizurkilekin muga egiten duen Asteasuko

Ugarte baserrira.

Gazte eta dotore, 21 urte betetzeko

zituela.

‹‹

Egungo egoera ez da
erraza, baina

lehengoa ere ez.
Borondatea eta

fundamentua behar
dira aurrera egiteko

Odol emaileak
ANDOAIN

Martxoak 8, asteartea.
19:00-21:00, anbulatorioa.

Mendizaletasuna
ANDOAIN Euskalduna

HELDUENTZAT
Baztango Donejakue bidearen
hirugarren zatia: Ainhoa  -
Amaiur.
Martxoak 6, igandea.
Sendadiano-Marinda (984)-
Lobera-Arangatxa (923)-Abezia.
Martxoak 20, igandea.
GAZTEENTZAT
Inguruko Ibilaldi neurtua.
(Goizekoa).
Martxoak 13, igandea.
Larraitz – TXINDOKI – Larraitz.
(Egunekoa).
Martxoak 27, igandea.

AMASA-VILLABONA Aizkardi

Villabona – Uzturre – Tolosa.
Martxoak 6, igandea.
43. Aizkardiko ibilaldia. Irteera
Malkar plazatik. (Eguraldi txarra
egingo balu Bear zana frontoi-
tik). Martxoak 27, igandea.
UMEEN MENDI IRTEERA
Oria Eskualdeko ibilaldi neurtua.
24. eskolarteko mendi lehiaketa.
Irteera Bear Zana frontoitik.
Martxoak 13, igandea.

ASTEASU Sagain

Iraupen luzeko eski ikastaroa
Pont de Spagne-n.
Martxoak 26-27.

Irteera
AMASA-VILLABONA

Eski eta snow irteera Luz
Ardidenera.
Martxoak 12, larunbata.
Irteera 5:45 ean Olaederratik.
Izena emateko epea martxoak 5.
Tel.: 943 694 458.

Andoain

Erakusketa
AMASA-VILLABONA

Mapa toponimikoen erakusketa.
Martxoak 19tik 26ra. 
Gureako erakusketa gelan.
Astean zehar: 18:00-20:00.
Larunbatean 11:00- 13:30.

Martxoak 8
ADUNA

Martxoak 12: Emakumeen
afaria ostatuan. 
Martxoak 12, larunbata.

ANDOAIN, BASTERO
Martxoak 8, asteartea. 18:30
Mahai-ingurua: "50 urtetik
gorako emakumeen artean".
Martxoak 9, asteazkena. 18:30
Zinema: "Nacidas para sufrir".
Martxoak 10, osteguna. 18:30
Zinema: "80 egunean".
Martxoak 12, larunbata. 20:00
Antzerkia: "Fugadas".
Martxoak 18, ostirala. 21:30
Antzerkia: "Baginaren bakarriz-
ketak".
Martxoak 19, larunbata. 20:00
Musika: Sanna Dúo.

AMASA-VILLABONA
Egitarau osoa: Ikus 14. orria.

ASTEASU
Egitarau osoa: 18. orria.

ZIZURKIL
‘Ez dut nire isiltasunaren
konplize izan nahi!’ lemapean
konzentrazioa. Martxoak 8.
19:00. Joxe Arregi plaza.

Ihauteriak
ANDOAIN

Martxoak 4, ostirala.
16:30 Haur parkea Goikoplazan.
18:30 Kontzertu bufoa Basteron. 
19:00 Gazte koadrilen arteko
afaria Gazte Lokalean.
Martxoak 5, larunbata
09:00 Diana. 
12:00-13:15 Kalejira. 
17:00-20:30 Ihauteri desfilea,
Txitibar plazatik.
23:00-03:00 Diskoteka Nafarroa
Plazan.

Txirrindularitza
ESKUALDEA

Aiztondo Klasika VIII.
Martxoak 13. Irteera 1O:OOetan
Adunatik. Amaiera Amasa-
Villabonan 13:00etan.

Inaugurazioa
AMASA-VILLABONA

Gaztelekuko inaugurazioa.
Martxoak 19. 11:OO-12:00.
Jubilatuen elkarte berriaren
inaugurazioa. Martxoak 26.
11:OO-13:00.

Bertsolamintza
AMASA-VILLABONA

Martxoak 12, larunbata
Villabonako Gurea antzokian
Egun osoko jardunaldia.

Sari banaketa
LARRAUL

Aiurri aipamen bereziak.
Martxoak 24, osteguna. 19:30
Kultur aretoa.

Enpresen aholkularitza
Fiskala, dirukontuena, juridikoa,
laborala, aseguru orokorrakIraola

Aholkularitza - Artezkaritza
Kale Nagusia, 37 - AMASA-VILLABONA
Tel.: 943 692 763 • Faxa: 943 692 774

Zinema
AMASA-VILLABONA

Martxoaren 5, 6 eta 7an ez da
emanaldirik egongo Ihauteriak
direla eta.
HELDUENZAT
127 horas.
Martxoak 12, larunbata, 22:30.
Martxoak 13, igandea. 19:30.
Martxoak 17, astelehena. 21:30. 

HAURRENTZAT
Enredados
Martxoak 13, igandea. 16:30. 
El secreto de la luna.
Martxoak 20, igandea. 16:30. 

Antzerkia
AMASA-VILLABONA

Xentimorik gabe.
Ramon Agirre eta Inazio Tolosa.
Martxoak 4, ostirala, 22:30.
Gurea antzokian. Sarrera: 8 €,
Gazte txartelarekin 6 €.

Antzerki tailerra
AMASA-VILLABONA

Martxoak 19, larunbata.
9:30-13:30. 16 urte gorakoen-
tzat tailerra. 10 euro gazte
txartelarekin 8 euro, hamaiketa-
koa barne. Izen-matea: 943 691
655 eta
antzerkizale@hotmail.com

ZINERAKO BONOAK
5 pelikula 12,50 eurotan. 
10 pelikula 25 eurotan.

Bono hauek helduentzako edozein pelikula ikusteko era-
bili daitezke, eta erabilearen epea ekaina arte da.
Bonoa erosten duenak lehiatilatik pasa beharko du eta
pelikula bakoitzerako sarrera emango zaio.

Zinema

Arteta Kalea, 1 eta 3 -  20140 ANDOAIN
Tel.: 943 591 226 - Faxa: 943 300 345
e-maila: aitzbeltz@activahogar.com

√ Motorrerako behar 
duzun guztia

√ Motore azterketak
√ Mota guztietako 

Scooterrak
√ Salmenta eta 

konponketak
√ Quad ATV modelo guztiak
 PREZIO INTERESGARRIAK

Ubilluts auzoa, Pol. 56-Nº12 • 20140 Andoain
Tel.: 943 591 413 / Faxa: 943 590 456

etorri eta proba itzazu!etorri eta proba itzazu!

Azkain
motoak

www.azkainmoto.com / azkain@azkainmoto.com

Grizzly 700 

Yamaha  Tmax 
ABS

GGrizzly 700 rizzly 700 

ABS

Grizzly 700 

KTM 125 
EXC

MARTXOAK 13, igandea, 
17:00

MARTXOAK 19, larunbata, 20:00
Kontzertua

√ Motorrerako behar 
duzun guztia

√ Motore azterketak
√ Mota guztietako Martxoak 8 Mota guztietako 

Scooterrak
Salmenta eta 
konponketak
Quad ATV modelo guztiak
PREZI

√ Mota guztietako 
Scooterrak

√ Salmenta eta 
konponketak

√ Quad ATV modelo guztiak
PR

emakumearen nazioarteko eguna

Kalitatea eta segurtasuna zure zerbitzura

A U T O B U S A K
Mikrobusa 22/30 eserleku l Autobus litera

Tel.: 666 48 90 10 / 11 (24 orduak)
Tel.: 943 30 50 50   Faxa 943 30 50 60 (Garajea)

Ubillus auzunea. 55 polig. - 9 pabilioia, 4 zbkia. ANDOAIN (Gipuzkoa) 

Bertan aurkituko duzu girorik 
jatorrena. Musika berria entzuteko 
aukera paregabea duzu!

Arteta Kalea 5-7 behea. & 943 591 971 ANDOAIN

2011/03/09: 19:00etan Atxulondo Kultur Etxean. 
Eskulan eta patchworkeko taldeen erakusketaren inaugurazioa.

2011/03/10: 19:00etan Atxulondo Kultur Etxean. 
Atzerritik Euskal Herrira: Nola bizi dira atzerritar emakumeak Euskal Herrian?
Hizlariak: Silvia Carrizo / Malen Etxea Elkarteko kidea.

Mundu arabiarraren ordezkari bat 
Lucie Valentine / Biltzen Elkarteko kidea
Inés Mamani Castro / Mujeres del mundo Taldeko Lehendakaria 
Bilgune Feminista Taldeko kide bat.

Moderatzailea: Maider Eizmendi (Kazetaria)

2011/03/12:  Ekain Berrira irteera eta Zumaian bazkaria. Prezioa: 28 euro.
Izen emateak: Udal Bulegoetan eta liburutegian.

Martxoak 8  

Berritze integralak  Gremioen koordinazioa
A

ra

Borda Berri industrialgunea, 13- 1. solairua
20140 ANDOAIN - javierceramicas@terra.es
Tel.: 943 592 555 - Faxa: 943 304 266

Lekuz aldatu gara
Azulexuak  Bainugelak

Borda Berri industrialgunea, 13- 1. solairua
20140 ANDOAIN - javierceramicas@terra.es
Tel.: 943 592 555 - Faxa: 943 304 266

Lekuz aldatu gara
Azulexuak  Bainugelak Bainugelak

Gabon zoriontsuak opa dizkizuegu!

